
 
 

ᖃᐅᔨᒃᑲᐃᒍᑏᑦ 
 
ᑎᑎᕋᕐᓯᒪᓂᖓ 5.2.37 ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ (ᓄᓇᑖᕈᑏᑦ) ᐅᖃᕐᓯᒪᒻᒪᑦ ᐃᒫᒃ 
“ᐱᑕᖃᕆᐊᖃᕐᒪᑦ ᐊᑑᑎᓕᒻᒥᒃ ᐊᕿᑦᓯᒪᔪᒥᒃ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ, ᐊᒻᒪᓗ ᐊᑑᑎᖃᕐᓗᓂ, ᐋᕿᕿᑦᓯᒪᔪᖅ 
ᐊᐅᓚᑦᓯᓂᕐᒧᑦ ᐱᑕᖃᕆᐊᖃᕐᒪᑕ ᓱᑲᑦᑐᒥᒃ, ᐋᕿᓱᕐᓯᒪᔪᒥᒃ ᖃᐅᔨᓴᕐᓂᕐᒧᑦ ᐊᒃᓱᕈᐊᖅ”. 

 
ᖃᐅᔨᓴᕐᓂᖅ ᐊᑐᕐᓗᒋᑦ ᑕᒪᒃᑮ ᐃᓂᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᕐᑎᒻᒪᕇᑦ ᖃᐅᔨᒪᓂᖏᑦ ᐱᑕᖃᕆᐊᖃᕐᒪᑦ 
ᐃᑉᐱᒋᓗᒍ ᐃᒫᒃ ᐆᒪᔪᑦ ᐱᔭᑦᓴᑦ ᐊᖑᓇᓱᒃᑕᐅᒐᓗᐊᕐᒪᖔᑕ ᖃᐅᔨᒪᓂᖃᕐᓗᓂ ᐊᒻᒪᓗ ᓄᖒᑦᓯᕙᓪᓕᐊᖏᓪᓗᓂ 
ᐃᒪᐃᓐᓂᐊᕐᒪᑦ ᓄᓇᕗᑦᒥᐅᑦ ᑲᔪᓯᓗᑎᒃ ᐊᖑᓇᓱᓐᓂᕐᒥᒃ ᐊᒻᒪᓗ ᐃᖃᓪᓕᐊᓂᕐᒥᒃ ᐱᑕᖃᕆᐊᖃᕐᒪᑕ ᐃᓅᓯᖏᓐᓄᑦ. 
ᐃᓱᒪᒋᔭᖅ ᐃᒫᒃ ᓄᐊᑦᓯᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᖅ ᓄᓇᕗᑦᒥᐅᓂᒃ 
ᐊᖅᑯᑎᒋᓗᖑ ᖃᐅᔨᓴᑕᕐᓂᖅ ᐃᑲᔪᕐᓂᐊᕐᒪᑦ ᐆᒪᔪᓕᕆᔨᕐᔪᐊᓂᒃ ᐊᒻᒪᓗ ᐊᐅᓚᑦᓯᖃᑕᓂᓕᒃ ᑖᒃᑯᐊ ᐃᓱᒪᓕᐅᕈᒻᒥᒃ 
ᐋᕿᑦᓱᐃᓕᕐᐸᑕ ᐃᓄᐃᑦ ᖃᐅᔨᒪᔭᑐᖃᖏᑦ ᐱᐅᓯᒋᐊᕈᑕᐅᒻᒥᓗᑎᒃ ᐆᒪᔪᓕᕆᔨᕐᔪᐊᑦ ᐊᔪᙱᓐᓂᖏᓐᓄᑦ ᐱᔭᕇᕐᓗᑎᒃ 
ᑕᑯᓐᓇᙳᐊᕐᑕᒥᓂᒃ ‘ᐱᓗᐊᑦᑕᐃᓕᓂᑦ ᐆᒪᔪᕐᓂᒃ ᐊᖅᑯᑎᒋᓗᒋᑦ ᐊᑐᕐᑎᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ 
ᖃᐅᔨᓴᕐᑎᒻᒪᕇᑦ ᖃᐅᔨᓴᒪᓂᖏᑦ’ ᐱᑕᖃᕐᑎᓪᓗᒍ ᖃᓄᖅ ᐃᓄᐃᑦ ᐱᓯᒪᒻᒪᖔᑕ ᖃᐅᔨᒪᓂᕐᒥᓂᒃ ᑎᑎᕋᕐᑕᐅᒪᔪᓂᒃ 
ᐊᒻᒪᓗ ᐃᒻᒥᒃᑰᓕᕐᑎᓯᒪᔪᓂᒃ. 

 
ᓄᓇᕗᑦᒥ ᐆᒪᔪᕐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᑦ (IQRF) ᐊᓚᒃᑲᕐᑕᐅᓚᐅᕐᓯᒪᔪᖅ ᐅᑯᓄᖓ 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑮᓇᐅᔭᖃᕐᑎᑦᑐᒋᑦ ᓄᓇᓕᓐᓂ ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᑲᒪᒋᔭᑦ 
ᓄᓇᕗᑦᒥ, ᐱᓗᐊᕐᑐᒥᒃ ᑲᒪᔭᒋᔭᑦ ᓯᕗᓕᕐᑎᓖᔩᑦ ᐃᓄᓐᓂᒃ ᐊᑎᖃᖃᑕᐅᔪᓂᒃ ᐊᒻᒪᓘᓐᓃᑦ ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ (ᐊᖑᓇᓱᒃᑐᓕᕆᔩᑦ)(. 

 
 

 
ᐱᖃᑕᐅᒍᓐᓇᕐᓂᖅ ᑮᓇᐅᔭᖃᒃᑲᐃᒍᑎᓂᒃ 

 
ᐃᓄᐃᑦ ᑎᒥᖁᑎᖏᑦ, ᓄᓇᓕᓐᓂ ᑎᒥᐅᔪᑦ, ᐊᒻᒪᓗ ᐃᒻᒥᓂᕐᓱᕐᑐᑦ ᐱᖃᑕᐅᒍᓐᓇᕐᑐᑦ ᑮᓇᐅᔭᖃᒃᑲᐃᒍᑎᓂᒃ ᐊᑖᒍᑦ IQRF 
ᐃᓚᖃᕐᐳᑦ, ᐊᖑᓇᓱᒃᑐᓕᕆᔩᑦ, ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᑦ (ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ), ᐊᕕᑦᑐᕐᓯᒪᔪᓂ 
ᐃᓄᐃᑦ ᑲᑐᔾᔨᖃᑎᒌᖏᑦ (ᐊᕕᑦᑐᕐᓯᒪᔪᓂ ᑲᑐᔾᔨᖃᑎᒌᑦ)/, ᐊᒻᒪᓗ ᓄᓇᖃᕐᑐᑦ ᓄᓇᕗᑦᒥ. ᐱᖃᑕᐅᒍᓐᓇᕐᓗᓂ 
ᖃᐅᔨᓴᕐᓂᖅ ᑲᒪᒋᔭᐅᒋᐊᓕᒃ ᐃᓗᐊᓂ ᓄᓇᕗᑦ ᐊᒻᒪᓗ ᐃᑲᔪᕈᑕᐅᓗᓂ ᐊᐅᓚᑦᓯᓂᕐᒧᑦ ᓄᓇᕗᑦᒥ ᐆᒪᔪᕐᓂᒃ. 

 
ᐃᓄᐃᑦ ᑎᒥᖁᑎᖏᑦ, ᓄᓇᓕᓐᓂ ᑎᒥᐅᔪᑦ, ᐊᒻᒪᓗ ᐃᒻᒥᓂᕐᓱᕐᑐᑦ ᑭᓪᓕᖃᕐᑎᑕᐅᙱᑦᑐᑦ ᖃᑦᓯᐊᑎᕐᓗᑎᒃ ᐱᒐᓱᐊᕐᓂᕐᒥᒃ 
ᑐᓂᔭᒥᓂᒃ ᐅᕗᖓ IQRF ᑮᓇᐅᔭᖃᒃᑲᐃᒍᑏᑦ. ᑭᓯᐊᓂ, ᐱᒐᓱᐊᕐᑐᑦ ᐃᓱᒪᒋᐊᓖᑦ ᑭᓪᓕᖃᕐᒪᑕ ᖃᑦᓯᐅᓂᖏᑦ 
ᑮᓇᐅᔭᖃᒃᑲᐃᒍᑏᑦ ᐊᑐᐃᓐᓇᑦ ᑐᓂᔭᐅᒍᓐᒻᓇᕐᑐᑦ ᐊᒡᕌᒍᑕᒫᑦ. ᑐᓂᓯᓗᓂ ᑐᑦᓯᕋᐅᒻᒥᒃ ᑎᒥᐅᔪᑦ ᐅᕝᕙᓘᓐᓃᑦ 
ᐃᒻᒥᓂᕐᓱᕐᑐᑦ ᑲᒪᓂᐊᕐᓂᕋᕐᐳᑦ ᐱᕕᑦᓴᐅᔪᒥ ᐱᔭᕇᕋᓱᐊᕐᓗᒍ ᑲᒪᒋᒋᔭᖅ. 

 
ᒐᕙᒪᓐᑯᑦ ᐊᒻᒪᓗ ᒐᕙᒪᐅᙱᑦᑐᑦ ᑎᒥᐅᔪᑦ, ᐃᓚᐅᓪᓗᑎᒃ ᐃᓕᓐᓂᐊᕐᕖᑦ ᐊᒻᒪᓗ ᓇᒻᒥᓂᕆᔭᑦ ᑲᒻᐸᓂᐅᔪᑦ, 
ᐱᖃᑕᐅᒍᓐᓇᖏᑦᑐᑦ IQRF ᑮᓇᐅᔭᖃᒃᑲᐃᒍᑎᓂᒃ. ᐆᒪᔪᓕᕆᔨᕐᔪᐊᑦ ᑲᔪᒥᓴᐃᕗᑦ ᐃᑲᔪᕐᑎᒌᓐᓂᒃᑯᑦ ᖃᐅᔨᓴᕐᓂᕐᒥᒃ 
ᐱᖃᑕᐅᓗᑎᒃ ᒐᕙᒪᓐᑯᑦ ᐊᒻᒪᓗ ᒐᕙᒪᐅᙱᑦᑐᑦ ᑎᒥᐅᔪᑦ ᑭᓯᐊᓂ ᑲᒪᒋᔭᑦ ᑮᓇᐅᔭᖃᕐᑎᑕᑦ ᐊᑖᒍᑦ IQRF 
ᑐᑭᓯᓇᑦᓯᐊᕐᑐᒥᒃ ᓯᕗᓕᕐᑎᖃᕆᐊᓖᑦ ᓄᓇᕗᑦᒥ ᐃᓄᐃᑦ ᑎᒥᖁᑎᖏᓐᓂᒃ, ᓄᓇᓕᓐᓂ ᑎᒥᐅᔪᓂᒃ, ᐅᕝᕙᓘᓐᓃᑦ 
ᓄᓇᖃᕐᑐᓂᒃ ᓄᓇᕗᑦᒥ ᐊᒻᒪᓗ ᓇᒻᒥᓂᖅ ᑲᒪᒋᔭᖃᕐᓗᑎᒃ ᓄᓇᓕᓐᓂ ᐱᑕᖃᕆᐊᓕᓐᓂᒃ ᐊᒻᒪᓗ ᐃᓱᒫᓗᒍᑎᓂᒃ. 

 
IQRF ᐱᑕᖃᙱᑦᑐᑦ ᐃᓄᐃᓴᓐᓂᕐᐹᓂᒃ ᐃᑲᔪᕐᓯᒍᑎᓂᒃ ᐱᒐᓱᐊᕐᑐᒧᑦ ᑐᓂᓯᓕᕈᓂ ᑐᑦᓯᕋᐅᒻᒥᒃ. 

cᓄᓇᕗᑦᒥ ᐆᒪᔪᕐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᖃᒃᑲᐃᒍᑏᑦ 
ᑮᓇᐅᔭᖃᒃᑲᐃᓂᕐᒧᑦ ᑐᑭᒧᐊᕈᑏᑦᑦ 



IQRF ᑮᓇᐅᔭᖃᖅᑎᑦᓯᖃᑦᑕᕐᓂᐊᖏᑦᑐᑦ ᑮᓇᐅᔭᕐᑐᕈᑎᓂ ᐱᓕᕆᐊᓂᒃ ᐃᑲᔪᕐᑐᖏᑉᐸᑕ ᐃᓱᒪᒋᔭᒥᒃ ᖃᐅᔨᓴᕐᑕᐅᓂᕐᒥᒃ. 
ᐅᑯᐊ ᐆᑦᑐᕋᐅᑏᑦ ᑮᓇᐅᔭᕐᑐᕈᑎᓄᑦ ᐆᒪᔪᓕᕆᔨᕐᔪᐊᑦ ᑮᓇᐅᔭᖃᕐᑎᔾᔮᖏᑕᖏᓐᓄᑦ: 

 
• ᓱᓇᒃᑯᑖᓂᒃ ᓂᐅᕕᕈᑏᑦ ᐊᒻᒪᓗ ᐊᑐᕐᑐᐊᕈᑏᑦ; 
• ᓴᓇᔭᐅᓂᖏᓐᓄᑦ ᐊᑭᖏᑦ ᓱᓇᒃᑯᑖᑦ ᓇᒻᒥᓂᕆᔭᐅᓕᕇᕐᑐᑦ; 
• ᑮᓇᐅᔭᖃᒃᑲᐃᒍᑏᑦ ᓱᓇᒃᑯᑖᓂᒃ ᐅᕝᕙᓘᓐᓃᑦ ᐱᖁᑎᓂᒃ ᓯᕗᓂᑦᑎᓐᓄᑦ ᐊᒡᕌᒍᓄᑦ ᖃᐅᔨᓴᕐᓂᕐᒥ 

ᐱᑕᖃᙱᑉᐸᑦ ᑮᓇᐅᔭᖃᒃᑲᐃᓇᕐᒥ ᐊᒡᕌᒍᒥ (ᓲᕐᓗ ᐊᒥᓱᐊᓗᓐᓂᒃ ᐅᕐᓱᐊᓗᓐᓂᒃ ᓂᐅᕕᕈᑏᑦ); 
• ᐸᐃᑉᐹᓕᕆᓂᕐᒧᑦ ᐊᑭᓖᒍᑏᑦ (ᓲᕐᓗ ᐊᑭᖏᑦ ᐊᑐᕐᑕᑦ ᐸᐃᑉᐹᑦ ᐊᒥᓱᕈᕐᑎᑦᓯᓗᓂ, ᓱᑲᑦᑐᒃᑰᕈᑦ, ᐅᕝᕙᓘᓐᓃᑦ 

ᑎᑎᖃᓂᐊᕐᕕᒃᑰᕈᑏᑦ) 
• ᐊᑭᑐᔫᑏᑦ ᐱᓕᕿᐊᑦ ᐊᒻᒪᓘᓐᓃᑦ ᖃᓄᑐᐃᓐᓇᖅ ᐃᓪᓗᐃᑦ ᐊᑭᖏᑦ. 

 
 

 
ᐱᒐᓱᐊᕐᓗᓂ ᑲᒪᒍᓯᐅᔪᑦ / ᐋᕿᓱᕐᓯᒪᓂᖏᑦ 

 
ᐆᒃᑐᕈᑏᑦ ᑐᓂᔭᐅᖃᑕᕈᓐᓇᖅᐳᑦ ᖃᖓᑐᐃᓐᓇᖅ, ᒪᑐᔭᐅᓯᒪᕙᖏᒪᑕ ᑐᓂᓯᔪᓐᓇᕐᓂᖅ. ᑲᑎᒫᔨᑦ 
ᐃᓱᒪᒃᓴᖅᓯᐅᕈᑎᖃᕈᓐᓇᖅᐳᑦ ᐆᒃᑐᕈᑕᐅᔪᓂᒃ ᑮᓇᐅᔭᒃᓴᓂᒃᑕᐅᓂᐊᕐᒪᖔᑕ ᑲᑎᒪᓂᖏᓐᓂ ᓯᑕᒪᐃᑕᖅᓯᒪᕙᒃᑐᓂᒃ 
ᐊᕐᕋᒍᒥ, ᑕᒫᓂ ᒫᔾᔨᒥ, ᔫᓂᒥ, ᓯᑎᐱᕆᒥ ᐊᒻᒪᓗ ᑎᓯᐱᕆᒥ, ᐊᕐᕋᒍᑕᒫᖅ. ᑲᑎᒫᔩᑦᑕᐅᖅ 
ᐃᓱᒪᒃᓴᖅᓯᐅᕈᑎᖃᕈᓐᓇᕐᒥᔪᑦ ᐆᒃᑐᕈᑎᓂᒃ ᑲᑎᒪᓂᖏᓐᓂ ᐅᖄᓚᐅᑎᒃᑯᑦ, ᖃᕆᑕᐅᔭᒃᑯᓪᓗᓐᓃᑦ ᑕᕐᕆᔭᐅᑎᒃᑯᑦ 
ᐅᕝᕙᓘᓐᓃᑦ ᓇᖕᒥᓂᖅ ᖃᐃᓯᒪᓪᓗᑎᒃ ᑲᑎᒪᖃᑎᒋᔭᐅᓂᖏᓐᓂ, ᓯᓚᑖᒎᖅᑐᓂᒃ ᑲᑎᒪᔨᑦ 
ᑲᑎᒪᓂᕇᓐᓇᖅᐸᒃᑕᖏᓐᓂᒃ.    

 
ᐱᒐᓱᐊᕈᑏᑦ ᑐᓂᔭᐅᔪᓐᓇᖅᑐᑦ ᐃᓄᒃᑎᑑᖓᓗᑎᒃ ᐅᕝᕙᓘᓐᓃᑦ ᖃᓪᓗᓈᑎᑑᖓᓗᑎᒃ ᐊᒻᒪᓗ ᒪᓕᒃᓯᒪᔭᕆᐊᖃᖅᑐᑦ 
ᐋᖅᑭᒡᓯᒪᓂᖓᑕ ᒪᓕᒐᖏᓐᓄᑦ, ᐃᓗᓕᖏᑦ ᐊᒻᒪ ᑐᓂᔭᐅᔪᓄᑦ ᒪᓕᒐᖏᑦ ᓇᓗᓇᐃᖅᑕᐅᓯᒪᔪᑦ ᑕᑕᑎᕆᐊᓕᖕᓂ 
ᑐᒃᓯᕋᐅᑎᓂ. ᑕᑕᑎᕆᐊᓕᒃ ᑐᒃᓯᕋᐅᑎᑦ ᐱᔭᐅᔪᓐᓇᖅᑐᑦ ᐆᒪᔪᓕᕆᔨᕐᔪᐊᑦ ᖃᕆᑕᐅᔭᒃᑯᑦ ᐊᓚᒃᑲᐅᒪᒡᕕᖓᓂᒃ 
(www.nwmb.com) ᐅᕝᕙᓗ ᑐᓴᖅᑎᓪᓗᒋᑦ ᐆᒪᔪᓕᕆᔨᕐᔪᐊᑦ. ᑐᒃᓯᕋᐅᑎᐅᔪᑦ ᑐᓂᔭᐅᔪᑦ ᐱᓪᓚᕆᒃᑐᒃᑯᑦ 
ᖃᐅᔨᓴᐃᓂᕐᒧᑦ ᐸᕐᓇᐅᑎᖃᑦᑎᐊᕆᐊᖃᖅᑐᑦ ᐊᑐᐃᓐᓇᐅᓗᑎᒃ ᐊᑐᓕᖅᑎᑕᐅᓂᒃᓴᖏᓐᓄᑦ. ᐃᓗᓐᓇᖏᑦ 
ᐃᓗᓕᑯᓘᔭᖏᑦ ᑐᒃᓯᕋᐅᑎᓕᐅᖅᑐᑦ ᐅᓪᓗᒥᓯᐅᑎᐅᔭᕆᐊᖃᖅᑐᑦ ᑕᐃᑦᓱᒪᓂ ᑐᒃᓯᕈᑎᒥᓂᒃ ᑐᓂᓯᑎᓪᓗᒍ ᐊᒻᒪ 
ᐃᔨᒋᓂᖅᓴᐅᓗᑎᒃ ᐊᕐᕌᒍᒥ ᑮᓇᐅᔭᖃᖅᑎᑦᑎᓂᖓᓄᑦ ᐃᔨᒋᖏᓐᓂᖅᓴᐅᓗᑎᒃ ᓯᕕᑐᔪᒧᑦ ᖃᐅᔨᓴᐃᓂᕐᒧᑦ 
ᐸᕐᓇᐅᑎᒃᓴᖏᓐᓂᒃ ᐱᓕᕆᐊᒃᓴᑦ. ᑐᒃᓯᕋᐅᑎᓕᐅᖅᑐᑦ ᑲᒪᒋᔭᖃᖅᐳᑦ ᐱᔭᕇᑦᑎᐊᕆᐊᖃᕐᓂᖓᓂᒃ ᑕᑕᑎᕆᐊᖃᖅᑐᑦ 
ᐊᒻᒪ ᐱᔭᕆᐊᖃᖅᑐᑦ ᒪᓕᑦᓯᐊᕐᓗᒋᑦ ᑕᒪᒃᑯᐊ ᑕᑕᑎᕆᐊᖃᖅᑐᓕᒫᑦ ᐱᔭᐃᓐᓇᕆᑦᑎᐊᖁᓪᓗᒋᑦ. ᐆᒪᔪᓕᕆᔨᕐᔪᐊᑦ 
ᐃᖅᑲᓇᐃᔭᕐᑎᖏᑦ ᑐᓴᕐᑎᑦᓯᒍᓐᓇᕐᑐᑦ ᐱᒐᓱᐊᕐᑐᓂᒃ ᐱᒐᓱᐊᕐᓗᑎᒃ ᑐᓴᕋᑦᓴᑲᓐᓂᕐᓂᒃ ᐱᓪᓗᒋᑦ ᐱᒐᓱᐊᕈᑎᖏᑦ 
ᕿᒥᒡᕈᔭᐅᓂᖏᓐᓂ. 

 
ᑐᒃᓯᕋᐅᑎᓕᐊᑦ ᑐᓂᔭᐅᔭᕆᐊᖃᖅᑐᑦ ᑎᓕᔭᐅᓯᒪᔪᒧᑦ ᐱᓕᕆᐊᒃᓴᓄᑦ ᓯᕗᓕᖅᑎᐅᓂᐊᖅᑐᒧᑦ ᑕᐃᓐᓇ ᑲᒪᒋᔭᒃᓴᖃᕐᒪᑦ 
ᑐᒃᓯᕋᐅᑎᓕᐊᖑᔪᑦ ᐱᓕᕆᐊᒃᓴᐅᔪᒥᒃ ᐊᒻᒪ ᑐᓴᖅᑎᑦᑎᓂᕐᒧᑦ ᓴᖅᑭᑦᑐᓂᒃ. ᑖᒃᑯᐊ ᐆᒪᔪᓕᕆᔨᕐᔪᐊᑦ 
ᓇᓗᓇᐃᖅᓯᖃᑦᑕᖅᑐᑦ ᐱᓕᕆᐊᒃᓴᒧᑦ ᓯᕗᓕᖅᑎᖓᑦ ᐃᒪᐃᑦᑑᓂᐊᕐᓂᖓᓂᒃl: (1) ᑲᒪᒋᔭᖃᕐᓗᓂ ᑐᑭᒧᐊᒃᑎᑕᐅᓂᖓᑕ 
ᐱᓕᕆᐊᒃᓴᐅᑉ; (2) ᐊᓪᓚᕕᖕᒥ ᐱᓕᕆᐊᒃᓴᐅᔪᑦ ᑲᒪᒋᓗᓂᒋᑦ ᐊᒻᒪ ᑮᓇᐅᔭᓕᕆᔾᔪᑎᖏᑦ ᐱᓕᕆᐊᒃᓴᐅᑉ; ᐊᒻᒪᓗ (3) 
ᐱᑎᑕᐅᓗᑎᒃ ᐊᑕᖏᕐᓗᒋᑦ ᑎᑎᕋᖅᓯᒪᔪᖁᑎᖏᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ. ᑐᓂᔭᐅᑎᓪᓗᒋᑦ 
ᑐᒃᓯᕋᐅᑎᑦ, ᑎᒥᐅᔪᑦ ᐅᕝᕙᓘᓐᓃᑦ ᐃᒻᒥᓂᕐᓱᕐᑐᑦ ᐊᒻᒪᓗ ᐱᓕᕆᐊᒃᓴᒧᑦ ᓯᕗᓕᖅᑎᐅᔪᑦ ᐊᖏᖅᑐᑦ ᐱᒐᓱᐊᕈᑏᑦ 
ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᒐᔭᕐᓂᖏᓐᓂᒃ. 

 
ᑕᒫᓂ ᑐᓂᓯᓗᑎᒃ ᐱᒐᓱᐊᕈᒻᒥᒃ ᐃᓘᓐᓇᑎᒃ ᐱᓕᕆᐊᖑᒋᐊᓖᑦ ᐱᓪᓗᒋᑦ ᓯᕗᓪᓕᕐᒥ ᑮᓇᐅᔭᖃᕐᑎᑕᐅᔪᑦ ᑲᒪᒋᔭᓂ 
ᐃᓚᐅᓪᓗᑎᒃ ᐃᓄᐃᑦ ᑎᒥᖁᑎᖏᑦ, ᓄᓇᓕᓐᓂ ᑎᒥᐅᔪᑦ, ᐅᕝᕙᓘᓐᓃᑦ ᐃᒻᒥᓂᕐᓱᕐᑐᑦ ᐱᕇᕐᓯᒪᒋᐊᓖᑦ ᓇᒻᒪᒋᔭᖓᓂᒃ 
ᐆᒪᔪᓕᕆᔨᓗᕐᔪᐊᑦ. ᑕᐃᒪᐃᑦᑐᑦ ᐱᓕᕆᐊᖑᒋᐊᓖᑦ ᐃᓚᖃᕐᑐᑦ ᑐᓂᓯᓂᕐᒥᒃ ᐱᔭᓪᓕᐊᓂᖓᓄᑦ ᓯᕗᓪᓕᕐᓂᒃ 
ᐅᓂᒃᑳᓂᒃ, ᓯᕗᓪᓕᕐᓂᒃ ᑮᓇᐅᔭᓄᑦ ᐅᓂᒃᑳᓂᒃ, ᑭᖑᓪᓕᕐᐹᓂᒃ ᑮᓇᐅᔭᓂᒃ ᐅᓂᒃᑳᓂᒃ ᐊᒻᒪᓗ ᑭᖑᓪᓕᕐᐹᓂᒃ 
ᐅᓂᒃᑳᓂᒃ. ᐱᔭᕇᒻᒪᑦᑕᑦ ᐱᓕᕆᐊᖑᒋᐊᓖᑦ ᐃᓱᒪᒋᔭᐅᓂᐊᕐᑐᑦ ᓈᓴᐅᑎᓕᕐᓱᐃᓗᓂ ᐱᒐᓱᐊᕈᑎᓂᒃ ᐆᒪᔪᓕᕆᔨᕐᔪᐊᑦ 
ᐃᖅᑲᓇᐃᔭᕐᑎᖏᓐᓄᑦ ᐊᒻᒪᓗ ᐱᒍᑕᐅᒍᓐᓇᐃᓪᓕᓗᑎᒃ ᑮᓇᐅᔭᒃᑲᐃᒍᑎᒃᑲᓂᕐᓂᒃ. ᐱᒐᓱᐊᕈᑏᑦ ᐱᒍᑕᐅᒍᓐᓇᔾᔮᖏᑦᑐᑦ 

http://www.nwmb.com/

ᐱᒐᓱᐊᕐᑐᑦ ᐱᔭᕇᕐᓯᒪᙱᑉᐸᑦ ᐃᓘᓐᓇᖏᓐᓂᒃ ᐅᓂᒃᑳᓕᐅᕐᓂᕐᕿᒧᑦ ᐱᓕᕆᐊᖑᒋᐊᓕᓐᓂᒃ ᐱᓪᓗᒍ ᓯᕗᓪᓕᕐᒥ 
ᑮᓇᐅᔭᖃᕐᑎᑕᐅᓂᖅ ᑲᒪᒋᔭᓄᑦ ᐊᒻᒪᓗ ᐱᒍᑕᐅᒍᓐᓇᐃᓪᓕᓗᑎᑐᒃ ᓯᕗᓂᑦᑎᓐᓂ ᑮᓇᐅᔭᓂᒃ. 

 

ᐃᓚᒋᐊᕈᑏ, ᐃᓚᙵᐃᒍᑏᑦ ᐊᒻᒪᓗ ᐋᕿᒋᐊᕈᑏᑦ ᐊᖏᕐᑕᐅᖃᑦᑕᔾᔮᖏᑦᑐᑦ ᑭᖑᓂᐊᒍᑦ ᑐᓂᓯᓂᐅᑉ, ᐃᒪᐃᙱᑉᐸᑦ 
ᐊᑐᐃᓐᓇᐅᕕᐅᓗᓂ ᐅᕝᕙᓘᓐᓃᑦ ᓯᕗᓂᐊᒍᑦ ᐊᖏᕐᑕᐅᒪᓗᓂ ᐆᒪᔪᓕᕆᔨᕐᔪᐊᓄᑦ. ᑐᑦᓯᕋᐅᑏᑦ ᐲᕐᑕᐅᒍᓐᓇᕐᑐᑦ 
ᑐᓂᓯᓗᓂ ᑎᑎᕋᕐᓯᒪᔪᓂᒃ ᑐᓴᕐᑎᑦᓯᒍᑎᓂᒃ ᐆᒪᔪᓕᕆᔨᕐᔪᐊᓄᑦ. 

 
ᐃᓘᓐᓇᑎᒃ ᐱᒐᓱᐊᕈᑏᑦ ᕿᒥᒡᕈᔭᐅᓂᐊᕐᑐᑦ ᓈᓂᐅᒐᓗᐊᕐᒪᖔᑕ ᐊᒻᒪᓗ ᐃᓕᓯᕕᐅᓗᑎᒃ IQRF ᑲᒪᒋᔭᐅᑉ ᓇᒻᒪᖓᓂᒃ 
ᐊᒻᒪᓗ ᐊᑕᔪᑦ ᑎᒥᐅᔪᑦ/ᑲᒪᒋᔭᒥᒃ ᓯᕗᓕᕐᑎ ᑐᓴᕐᑎᑕᐅᓗᓂ ᑖᒃᑯᓂᖓ ᓇᒻᒪᓂᒃ ᓯᕗᓂᕆᓂᐊᕐᑕᑎᓐᓂ 
ᑐᓴᕈᑕᐅᒐᓱᐊᓕᕐᐸᑕ. ᑎᒥᐅᔪᑦ/ᑲᒪᒋᔭᒧᑦ ᓯᕗᓕᕐᑎ ᓂᕆᐅᒡᕕᐅᕗᑦ ᐊᑐᕐᓂᐊᕆᐊᖏᑦ ᑖᒃᑯᓂᖓ iQRF ᑲᒪᒋᔭᒧᑦ 
ᓇᒻᒪᖓᓂᒃ ᐃᓘᓐᓇᖏᓐᓂ ᓯᕗᓂᑦᑎᓐᓂ ᑐᓴᕐᑎᑦᓯᒍᑎᓂ ᐅᑯᓂᖓ ᐆᒪᔪᓕᕆᔨᕐᔪᐊᓂᒃ. 

 
 

 
ᑮᓇᐅᔭᖃᒃᑲᐃᒍᑏᑦ ᖃᓄᐃᓪᓗᐊᕐᓂᖏᑦ 

 
ᖃᑦᓯᐃᓂᖏᑦ ᑮᓇᐅᔭᑦ ᐊᑐᐃᓐᓇᐃᑦ ᐅᕙᙵᑦ IQRF ᑮᓇᐅᔭᖃᒃᓇᕐᒥ ᐊᒡᕌᒍᒥ ᐃᓱᒪᓕᐅᕈᑕᐅᕙᓐᓂᐊᕐᑐᑦ ᐊᒡᕌᒍᑕᒫᑦ 
ᑲᑎᒪᔨᓄᑦ ᐃᓚᐅᓗᑎᒃ ᐊᒡᕌᒍᒧᑦ ᑮᓇᐅᔭᕐᑐᕈᑏᑦ ᕿᒥᒡᕉᔭᐅᓂᖏᓐᓄᖅᑦ ᑏᓯᒻᐱᕆᒥ. ᐆᒪᔪᓕᕆᔨᕐᔪᐊᑦ ᑲᒪᓂᐊᕐᑐᑦ 
ᐃᓘᓐᓇᖏᓐᓂᒃ ᐱᖃᑕᐅᒍᓐᓇᕐᑐᓂᒃ ᐱᒐᓱᐊᕈᑎᓂᒥᒃ ᓈᒻᒪᑉᐸᑕ ᑐᓂᔭᐅᓂᖏᓐᓄᑦ ᐱᑕᖃᕆᐊᓖᑦ ᑐᙵᕕᒋᓗᒋᑦ 
ᐱᐅᓂᖏᑦ ᐊᐅᒻᒪᓗ ᐃᓱᒪᒋᓗᒋᑦ ᑮᓇᐅᔭᑦ ᐊᑐᐃᓐᓇᐃᑦ. ᐱᔾᔪᑕᐅᓪᓗᓂ ᑭᓪᓕᖃᕐᓂᖏᑦ ᑮᓇᐅᔭᑦ ᐆᒪᔪᓕᕆᔨᕐᔪᐊᑦ 
ᐊᔪᑐᐃᓐᓇᕆ3ᐊᓖᑦ ᑮᓇᐅᔭᖃᒃᑲᐃᓂᕐᒥᒃ ᐃᓘᓐᓇᖏᓐᓂᒃ ᐱᐅᔪᓂᒃ ᐱᒐᓱᐊᕈᑎᓂᒃ. 

 
ᓂᕈᐊᕐᓂᖅ ᑲᒪᒋᔭᓂᒃ ᐅᕘᓇ IQRF ᑮᓇᐅᔭᖃᒃᑲᐃᒍᑎᓂᒃ, ᐆᒪᔪᓕᕆᔨᕐᔪᐊᑦ ᐊᒃᓱᕈᕐᐳᑦ ᑮᓇᐅᔭᖃᕐᑎᑦᓯᓂᕐᒥᒃ ᑲᒪᒋᔭᓂᒃ 
ᑐᑭᓯᓇᑦᓯᐊᕐᑐᒥᒃ ᓯᕗᓕᕐᑎᓕᓐᓂᒃ ᓄᓇᕗᑦᒥ ᐃᓄᐃᑦ ᑎᒥᖁᑎᖏᓐᓂᒥᒃ, ᓄᓇᓕᓐᓂ ᑎᒥᐅᔪᓂᒃ, ᐅᕝᕙᓘᓐᓃᑦ 
ᓄᓇᖃᕐᑐᓂᒃ ᓄᓇᕗᑦᒥ ᐊᒻᒪᓗ ᓇᒻᒥᓂᖅ ᑲᒪᒋᔭᖃᕐᓗᑎᒃ ᓄᓇᓕᓐᓂ ᐱᑕᖃᖁᔭᓂᒃ ᐊᒻᒪᓗ ᐃᓱᒫᓗᒍᑎᓂᒃ. ᓱᓕᑦᑕᐅᖅ, 
ᐆᒪᔪᓕᕆᔨᕐᔪᐊᑦ ᑮᓇᐅᔭᖃᒃᑲᐃᕙᑦᑐᑦ ᑲᒪᒋ.ᔭᓂᒃ ᓇᒻᒥᓂᖅ ᑲᒪᒋᔭᖃᕐᓂᐊᕐᑐᓂᒃ ᓇᓗᓇᐃᕐᑕᖏᓐᓂᒃ ᐆᒪᔪᓕᕆᔨᕐᔪᐊᑦ 
ᐊᒻᒪᓗ ᐊᕕᑦᑐᕐᓯᒪᔪᓂ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᑦ (ᐊᑏ ᑕᑯᒋᐊᕐᓯᐅᒃ ᐅᓪᓗᒥ 
ᐆᒪᔪᓕᕆᔨᕐᔪᐊᑦ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᖏᑦ ᐊᒻᒪᓗ ᐊᕕᑦᑐᕐᓯᒪᔪᓂ ᐆᒪᔪᕐᓂᒃ 
ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᑦ ᐊᑐᐃᓐᓇᐃᑦ ᐅᕙᓂ ᐆᒪᔪᓕᕆᔨᕐᔪᐊᑦ ᐊᒻᒪᓗ ᓯᕗᓂᑦᑎᓐᓂ 
ᖃᕋᓴᐅᔭᒃᑯᑦ ᐅᕙᓂ www.nwmb.com). 

 
ᐱᒐᓱᐊᕐᑐᑦ ᑐᒃᓯᕋᕈᓐᓇᖅᑐᑦ IQRF ᑮᓇᐅᔭᖃᒃᑲᐃᒍᑎᓂᒃ ᒪᕐᕉᓕᖅᑲᖓᔪᒃᑯᑦ 

 
1. ᐊᕐᕌᒍᒧᑦ ᐊᑕᐅᓯᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ 
2. ᐱᒋᐊᕐᓂᖓᓂ ᖃᐅᔨᓴᕐᓂᐅᑉ ᑮᓇᐅᔭᖃᖅᑎᑦᓯᓂᒃᑯᑦ 

 
ᑖᒃᑯᐊ IQRF ᐱᑕᖃᙱᑦᑐᑦ ᐊᒡᕌᒍᒐᓴᓐᓄᑦ ᑮᓇᐅᔭᖃᖅᑎᑦᓯᔪᓐᓇᖏᑦᑐ; ᑕᐃᒪᐃᒻᒪᑦ ᐃᓛᒃᑯᖓᖃᑦᑕᕆᐊᖃᖅᑐᑦ 
ᑐᒃᓯᕋᐅᑎᑦ ᐊᕐᕌᒍᑕᒫᓐ ᑕᐃᓐᓇ ᐱᓕᕆᐊᒃᓴᖅ ᐊᑕᐅᓯᐅᖏᑦᑐᒧᑦ ᐊᕐᕌᒍᒧᑦ ᐃᖅᑲᓇᐃᔭᒐᒃᓴᐅᓂᐊᖅᑎᓪᓗᒍ ᑕᐃᒪᓐᓇ 
ᑐᕌᒐᒃᓴᖃᖅᑎᓪᓗᒍ. 

 
ᐊᕐᕌᒍᒧᑦ ᐊᑕᐅᓯᕐᒧᑦ ᑮᓇᐅᔭᖃᖅᑎᑦᑎᓂᖅ 

 
ᐊᑐᓂ ᐱᓕᕆᐊᒃᓴᓄᑦ ᑐᒃᓯᕋᐅᑎᖃᕈᓐᓇᖅᐳᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐊᑐᖅᑕᐅᓂᐊᕐᓗᑎᒃ ᑎᑭᓪᓗᒍ $30,000. 

 
ᐆᒪᔪᓕᕆᔨᕐᔪᐊᑦ ᐃᓕᓴᖅᓯᕗᑦ ᐱᔭᕐᓂᖏᒻᒪᑦ ᐅᒪᔪᓂᒃ ᖃᐅᔨᓴᐃᓂᕐᒧᑦ ᐊᒻᒪ ᑐᑭᓯᔪᑦ ᐅᓄᕐᓂᖅᓴᐅᔪᑦ ᐅᒪᔪᓄᑦ 
ᖃᐅᔨᓴᕈᑎᐅᓪᓗᑎᒃ ᐱᓕᕆᐊᖑᔪᑦ ᐊᑕᐅᓯᕐᒧᑦ ᐊᕐᕌᒍᒧᑦ ᐃᖅᑲᓇᐃᖅᑕᐅᔪᓐᓇᖏᒻᒪᑕ. ᑐᒃᓯᕋᐅᑎᓕᐅᖅᑐᑦ 



ᖃᐅᔨᒪᔭᕆᐊᖃᖅᑐᑦ, ᐃᒪᓐᓇ ᑖᒃᑯᐊ ᐆᒪᔪᓕᕆᔨᕐᔪᐊᑦ ᑮᓇᐅᔭᖃᖅᑎᑦᓯᓂᐊᖏᑦᑐᑦ ᓯᕕᑐᔪᒧᑦ ᑲᔪᓯᔪᒃᑯᑦ 
ᖃᐅᔨᓴᐃᓂᕐᒧᑦ. 

 
ᑐᒃᓯᕋᐅᑎᓕᐅᖅᑐᑦ ᑐᒃᓯᕋᐅᑎᓕᐅᕈᓐᓇᖅᑐᑦ ᐊᕐᕌᒍᒧᑦ ᐊᑕᐅᓯᕐᒧᑦ ᑮᓇᐅᔭᖃᖅᑎᑕᐅᔪᒪᓗᑎᒃ ᐱᓕᕆᐊᒃᓴᒧᑦ 
ᑭᖑᓂᑦᑎᓐᓂ ᑮᓇᐅᔭᖃᖅᑎᑕᐅᓚᐅᖅᓯᒪᔪᒧᑦ. ᑭᓯᐊᓂᓕ, ᐱᑎᓪᓗᒋᑦ ᑮᓇᐅᔭᖅᑐᕈᑎᒃᓴᓂᒃ ᐊᑕᐅᓯᕐᒥ 
ᑮᓇᐅᔭᖃᖅᑎᑕᐅᓐᓇᕐᒥ ᓇᓗᓇᐃᖅᓯᖏᑦᑐᑦ ᓯᕗᓂᒃᓴᒥ ᐊᕐᕌᒎᔪᓂ ᐱᓕᕆᐊᒃᓴᐅᔪᖅ ᑮᓇᐅᔭᖃᖅᑎᑕᐅᓂᐊᕐᓂᖓᓂᒃ. 
ᐃᓚᒋᓪᓗᒍ, ᐊᑐᓂ ᐊᕐᕌᒍᒥ ᑐᒃᓯᕋᖅᑕᐅᔪᑦ ᓇᓗᓇᐃᖅᓯᓯᒪᔭᕆᐊᖃᖅᑐᑦ ᐱᔾᔪᑎᖓᓂᒃ ᐊᒻᒪ ᖃᐅᔨᓴᐃᓂᕐᒧᑦ 
ᐸᕐᓇᐅᑎᖏᓐᓂᒃ ᐊᕐᕌᒍᒧᑦ ᑮᓇᐅᔭᖃᖅᑎᑕᐅᔾᔪᑎᒋᓂᐊᖅᑕᖓᓄᑦ. 

 
ᓯᕗᕐᖓᒍᑦ ᖃᐅᔨᓴᐃᓂᐅᑉ ᑮᓇᐅᔭᖃᖅᑎᑦᑎᓂᖅ 

 
ᐊᑐᓂ ᓯᕗᕐᖓᒍᑦ ᖃᐅᔨᓴᐃᓂᐅᑉ ᖃᐅᔨᓴᐃᔾᔪᑎᒃᓴᑦ ᑐᒃᓯᕋᖅᑕᐅᔪᓐᓇᖅᑐᑦ ᑎᑭᓪᓗᒋᑦ $7,500. 

 
ᓯᕗᕐᖓᒍᑦ ᖃᐅᔨᓴᐃᓂᐅᑉ ᐱᓕᕆᔭᐅᔪᑦ ᑐᕌᖓᔭᕆᐊᖃᖅᐳᑦ ᓄᓇᓕᖕᓄᑦ ᐱᕕᒃᓴᖃᖁᓪᓗᒋᑦ ᑐᓴᕋᓱᐊᕐᓂᕐᒥᒃ 
ᐊᒻᒪᓗ/ᐅᕝᕙᓗ ᓴᓇᔭᐅᓗᓂ ᐋᖅᑭᒡᓯᒪᓂᕆᓂᐊᖅᑕᖓ ᐱᓕᕆᐊᑉ ᑐᓴᕋᓱᐊᕐᓂᒃᑯᑦ ᐱᓕᕆᖃᑎᒋᔭᐅᓗᑎᒃ 
ᐊᐅᓚᑦᓯᔨᐅᖃᑕᐅᔪᑦ ᐅᕝᕙᓗ ᖃᐅᔨᒪᔨᑕᕆᔭᐅᔪᑦ ᓯᕗᕐᖓᒍᑦ ᑮᓇᐅᔭᖅᑐᕈᑎᒃᓴᓂᒃ ᑐᒃᓯᕋᐅᑎᓕᐅᓚᐅᖏᓐᓂᖏᓐᓂ. 
ᐊᖏᓂᖅᐹᖑᔪᑦ ᓯᕗᕐᖓᒍᑦ ᖃᐅᔨᓴᐃᓂᐅᑉ ᐱᓕᕆᔾᔪᑎᒃᓴᑦ ᑮᓇᐅᔭᐃᑦ ᑐᓂᔭᐅᔪᓐᓇᖅᑐᑦ ᐊᑐᓂ ᐊᕐᕌᒍᒥ 
ᑮᓇᐅᔭᖃᖅᑎᑦᓯᓇᕐᒥ 25% ᖓ ᑲᑎᓪᓗᒋᑦ ᑮᓇᐅᔭᐃᑦ ᐊᑐᐃᓐᓇᐅᔪᑦ ᑐᓂᐅᖅᑲᒐᒃᓴᑦ. 

 
ᐅᒃᑑᑎᑦ ᐱᓕᕆᐊᒃᓴᓄᑦ ᐃᔨᒋᓂᖅᓴᐅᓂᖅ ᐱᖃᑕᐅᔪᓐᓇᕋᔭᖅᑐᑦ ᓯᕗᕐᖓᒍᑦ ᖃᐅᔨᓴᐃᓂᐅᑉ ᑮᓇᐅᔭᖅᑐᕈᑎᒃᓴᓂᒃ 
ᐃᒪᐃᑦᑑᕗᑦ: 

 
• ᑐᓴᕋᓱᐊᕐᓂᖅ ᖃᐅᔨᓴᐃᓂᐅᑉ ᐋᖅᑭᒡᓯᒪᓂᕆᓂᐊᖅᑕᖓᓄᑦ ᓯᕗᕐᖓᒍᑦ ᓴᓇᓚᐅᖏᓐᓂᖓᓂᒃ ᖃᐅᔨᓴᐃᓂᕐᒧᑦ 

ᐱᓕᕆᔾᔪᑎᒃᓴᓂᒃ; 
• ᑐᓴᕋᓱᐊᕐᓂᖅ ᓄᓇᓕᖕᓂᑦ ᐃᑲᔪᖅᑐᖅᑕᐅᖁᓪᓗᒍ ᖃᐅᔨᓴᕈᑎᓕᐊᖑᔪᒪᔪᖅ; 
• ᑐᓴᕋᓱᐊᕐᓂᖅ ᖃᓄᖅ ᓄᓇᓕᐅᔪᑦ ᐃᓚᐅᓂᖃᕐᓂᐊᕐᒪᖔᑕ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᓪᓗᒋᑦ; 
• ᑐᓴᕋᓱᐊᕐᓂᖅ ᖃᓄᖅ ᐱᖃᓯᐅᔾᔭᐅᔪᓐᓇᕐᒪᖔᑦ ᐃᓄᐃᑦ ᖃᐅᔨᒪᔭᑐᖃᖏᑦ/ᐱᐅᓯᑐᖃᒃᑯᑦ ᐊᕙᑖᓂᒃ 

ᖃᐅᔨᒪᓂᖏᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᓪᓗᒋᑦ. 
 
ᖃᐅᔨᓴᐃᔪᓐᓇᖅᑐᑦ ᑕᕝᕙᓂ ᓯᕗᕐᖓᓂ ᐊᕐᕌᒍᒥ ᐱᒋᐊᕈᑎᒋᓗᒍ, ᐊᑐᕆᐊᑐᖏᑦᑐᖅ ᑮᓇᐅᔭᖃᖅᑎᑕᐅᓂᐊᕐᓗᓂ. 
ᐊᑕᐅᓯᖅ ᐱᓕᕆᐊᖑᔪᖅ ᐱᖃᑕᐅᔪᓐᓇᕋᔭᖅᑐᖅ ᓯᕗᕐᖓᒍᑦ ᖃᐅᔨᓴᐃᓂᐅᑉ ᖃᐅᔨᓴᐃᔾᔪᑎᒃᓴᒥᒃ ᐊᑕᐅᓯᐊᕐᓗᓂ. 
ᑖᒃᑯᐊ ᐆᒪᔪᓕᕆᔨᕐᔪᐊᑦ ᓂᕆᐅᒃᑐᑦ ᓴᖅᑭᑦᑐᑦ ᐱᔭᐅᔪᑦ ᖃᐅᔨᓴᐃᓂᐅᑉ ᓯᕗᕐᖓᒍᑦ ᖃᐅᔨᓴᐃᓂᕐᒧᑦ 
ᑮᓇᐅᔭᖃᖅᑎᐅᓂᖓᒍᑦ ᐊᑐᖅᑕᐅᒐᔭᕐᓂᖏᓐᓂᒃ ᓴᓇᑎᓪᓗᒋ ᖃᐅᔨᓴᐃᔾᔪᑎᒃᓴᓄᑦ ᐱᓕᕆᐊᒃᓴᓂᒃ ᓯᕗᓂᒃᓴᒥ ᐊᕐᕌᒍᓂ 
ᐊᑐᖅᑕᐅᓂᐊᖅᑐᓄᑦ. 

 
ᐃᓘᓐᓇᑎᒃ ᑲᔪᓯᓂᖃᑦᓯᐊᕐᑐᑦ ᐱᒐᓱᐊᕐᑐᑦ ᓯᕗᕐᖓᒍᑦ ᖃᐅᔨᓴᕐᓂᐅᑉ ᑮᓇᐅᔭᓂᒃ ᐱᔭᕇᕆᐊᖃᕐᑐᑦ IQRF 
ᑮᓇᐅᔭᖃᒃᑲᐃᒍᑎᓂᒃ ᐅᓂᒃᑳᓕᐅᕐᓂᕐᒧᑦ ᐱᑕᖃᕆᐊᓕᓐᓂᒃ. 

 

 
ᐊᑐᖅᑕᐅᖏᓐᓂᑯᑦ ᑮᓇᐅᔭᑦ 

ᑲᔪᓯᓂᖃᑦᓯᐊᕐᑐᒥᒃ ᐱᒐᓱᐊᕐᑐᑦ ᖃᐅᔨᒪᒋᐊᓖᑦ ᖃᓄᑐᐃᓐᓇᖅ ᑮᓇᐅᔭᑦ ᐊᒥᐊᒃᑯᑦ ᓄᙳᐊᓂ ᑲᒪᒋᔭᐅᑉ 
ᐅᑎᕐᑎᑕᐅᒋᐊᖃᕐᒪᑕ ᐆᒪᔪᓕᕆᔨᕐᔪᐊᓄᑦ ᐃᓚᐅᓗᑎᒃ ᑭᖑᓪᓕᕐᐹᓄᑦ ᑮᓇᐅᔭᓄᑦ ᐅᓂᒃᑳᓄᑦ. 

ᑖᒃᑯᐊ IQRF ᑮᓇᐅᔭᖃᒃᑲᐃᒍᑏᑦ ᐊᔪᕐᑎᑦᓯᔪᑦ ᓄᑦᑎᕐᓯᓂᕐᒥᒃ ᑮᓇᐅᔭᓂᒃ ᐊᒡᕌᒍᒥᒃ ᑭᖑᓪᓕᕐᒧᑦ. 
 



 

ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᑦ 
 
ᑖᒃᑯᐊ ᐆᒪᔪᓕᕆᔨᕐᔪᐊᑦ ᐋᕿᑦᓱᐃᓂᐊᕐᐅᑦ ᓇᖕᒥᓂᖅ ᐅᒪᔪᓄᑦ ᒥᐊᓂᖅᓯᓂᕐᒧᑦ ᐊᒻᒪᖃᐅᔨᓴᐃᓂᕐᒧᑦ ᓯᕗᓪᓕᐅᔾᔭᐅᓯᒪᔪᓂᒃ 
ᐊᒻᒪᓗ ᓴᓇᖃᑦᑕᕐᓂᐊᖅᐳᑦ ᐊᒡᒍᖅᑐᖅᓯᒪᓂᕐᒥ ᐅᒪᔪᐃᑦ ᒥᐊᓂᕆᔭᐅᓂᖏᓐᓄᑦ ᐊᒻᒪᓗ ᖃᐅᔨᓴᖅᑕᐅᓂᖏᓐᓄᑦ 
ᓯᕗᓪᓕᐅᔾᔭᐅᓯᒪᔪᓂᒃ ᐊᑐᕐᓗᑎᒃ ᐱᔭᕆᖅᑕᐅᓯᒪᑦᑎᐊᖅᑐᒃᑯᑦ ᐊᒡᒍᖅᑐᖅᓯᒪᓂᕐᒥ ᐃᓕᓐᓂᐊᓯᓐᓈᑦ ᑲᑎᒪᖃᑦᑕᕐᓗᑎᒃ 
ᐊᑕᐅᓯᐊᕐᓗᑎᒃ ᐊᕐᕌᒍᑦ ᐱᖓᓱᑦ ᐊᓂᒍᑕᒫᓐ. 

 
ᑐᑦᓯᕋᐅᑏᑦ ᐱᒍᑕᐅᒍᓐᓇᓂᕐᓴᐅᓂᐊᕐᑐᓱᑦ ᑮᓇᐅᔭᓂᒃ ᑲᒪᒋᔭᖃᕐᐸᑕ ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃ ᐊᕕᑦᑐᕐᓯᒪᔪᓂ 
ᓯᕗᓪᓕᐅᑎᖁᔭᓂᒃ (ᐊᑏ ᑕᑯᓯᐅᒃ ᐅᓪᓗᒥ ᐆᒪᔪᓕᕆᔨᕐᔪᐊᑦ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ 
ᓯᕗᓪᐅᓕᑎᖁᔭᖏᑦ ᐊᒻᒪᓗ ᐊᕕᑦᑐᕐᓯᒪᔪᓂ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᑦ 
ᐊᑐᐃᓐᓇᐃᑦ ᐅᕙᙵᑦ ᐆᒪᔪᓕᕆᔨᕐᔪᐊᑦ ᐊᒻᒪᓗ ᓯᕗᓂᑦᑎᓐᓂ ᖃᕋᓴᐅᔭᒃᑯᑦ ᐅᔭᓂ www.nwmb.com). ᐱᒐᓱᐊᕐᑐᑦ 
ᑐᑭᓯᓇᑦᓯᐊᕐᑐᒥᒃ ᓇᓗᓇᐃᕐᓯᒋᐊᓖᑦ ᖃᓄᖅ ᑲᒪᒋᔭᖅ ᑲᒪᒍᑕᐅᓂᐊᕐᒪᖔᑦ ᐃᓚᖓᓐᓂᒃ ᓯᕗᓪᓕᐅᑎᖁᔭᑦ ᓈᒻᒪᑦᑐᒥ 
ᐃᓚᖓᓂ ᐅᑯᐊ IQRF ᐱᒐᓱᐊᕈᑏᑦ. 

 
ᑖᒃᑯᐊ ᐆᒪᔪᓕᕆᔨᕐᔪᐊᑦ ᐊᖏᖅᓯᕗᑦ ᓯᐊᒻᒪᒃᓯᒪᔪᒥᒃ ᐊᒻᒪ ᐱᔭᕐᓂᖅᑐᒃᑯᑦ ᑐᑭᖓᓂᒃ ᖃᐅᔨᓴᐃᓂᐅᑉ ᐃᒻᒪᓐᓇ 
"ᑭᓱᑐᐃᓐᓇᕐᓂᒃ ᖃᐃᔨᓂᕐᒥᒃ". ᑖᒃᑯᐊ ᐱᓕᕆᔭᐅᔪᓐᓇᖅᑐᑦ ᖃᓪᓗᓈᑦ ᖃᐅᔨᓴᕈᑎᖏᑕ ᐱᐅᓯᖏᑎᒍᑦ, ᓄᐊᑦᓯᓗᑎᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᕙᑎᒧᓪᓗ ᖃᐅᔨᒪᔭᑐᖃᖏᓐᓂᒃ, ᐅᕝᕙᓗ ᓄᐊᑦᓯᓗᑎᒃ ᑕᒪᒃᑮᖕᓂᒃ ᒪᕐᕉᖕᓂᒃ. ᑖᒃᑯᐊ 
ᐆᒪᔪᓕᕆᔨᕐᔪᐊᑦ ᑎᓕᐅᕆᕗᑦ ᐊᑐᖁᔨᓪᓗᑎᒃ ᐊᑐᐃᓐᓇᐅᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐊᕙᑎᒧᑦ 
ᖃᐅᔨᒪᔭᑐᖃᖏᓐᓂᒃ ᖃᐅᔨᓴᐃᑎᓪᓗᒋᑦ ᐱᔪᓐᓇᕐᓂᓕᒫᖏᑦ ᐊᑐᕐᓗᒋᑦ ᐊᒻᒪᓗ ᓇᓗᓇᐃᖅᓯᓗᑎᒃ ᑖᒃᑯᐊ ᑐᓴᒐᒃᓴᐅᔪᑦ 
ᐃᓱᒪᒃᓴᖅᓯᐅᕈᑕᐅᓯᒪᓂᖏᓐᓂᒃ ᖃᐅᔨᓴᐃᓂᐅᑉ ᑐᕌᒐᒃᓴᖏᓐᓂ, ᑎᑭᓐᓇᓱᐊᖅᑕᖏᓐᓂ ᐊᒻᒪ ᓴᓇᒪᓂᖓᓄᑦ 
ᐋᖅᑭᒡᓯᒪᓂᖏᓐᓂ. 

 
ᑖᒃᑯᐊ ᐆᒪᔪᓕᕆᔨᕐᔪᐊᑦ ᓂᕆᐅᒃᐳᑦ ᐊᒃᑐᖅᑕᐅᓯᒪᔪᑦ ᐊᖑᓇᓱᒃᑐᓕᕆᔨᑦ ᐅᕝᕙᓗ ᐊᒡᒍᖅᑐᖅᓯᒪᓂᕐᒥ ᐅᒪᔪᓕᕆᓂᕐᒧᑦ 
ᐃᑲᔪᕋᔭᕐᓂᖏᓐᓂᒃ ᓇᓗᓇᐃᖅᓯᑎᓪᓗᒋᑦ ᖃᐅᔨᒪᓂᕐᓂᒃ ᑎᒍᒥᐊᖅᑎᐅᔪᓂᒃ ᑐᓴᒐᒃᓴᓂᒃ ᐱᖁᓪᓗᒋᑦ. ᐃᓚᒋᓪᓗᒍ, 
ᐱᓕᕆᐊᒃᓴᐅᔪᑦ ᐱᖃᓯᐅᔾᔨᓯᒻᒪᓗᑎᒃ ᐃᓄᐃᑦ ᐊᕙᑎᒧᑦ ᖃᐅᔨᒪᔭᑐᑎᖃᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᖏᖅᓯᒪᑦᑎᐊᕐᓗᑎᒃ ᓇᓗᓇᐃᖅᓯᓂᕐᒥᒃ ᑭᓇ ᑐᓴᕐᕕᐅᔭᕆᐊᖃᕐᒪᖔᑦ ᐅᓂᒃᑳᑎᑦ ᐃᓗᐊᓂ, ᓴᖅᑭᑕᐅᔪᓪᓗ, ᐊᒻᒪᓗ 
ᑎᑎᕋᖅᑕᐅᓯᒪᔪᑦ ᐃᓗᐊᓂ, ᑭᓯᐊᓂᓕ ᑲᓐᖑᓇᖅᑑᑎᑕᐅᖁᓪᓗᒍ ᑐᒃᓯᕋᖅᑕᐅᓐᓂᖅᐸᑦ ᑕᐃᒪᐃᖏᓪᓗᓂ. 

 
ᑖᒃᑯᐊ ᐆᒪᔪᓕᕆᔨᕐᔪᐊᑦ ᑮᓇᐅᔭᓕᐅᕋᓱᐊᕈᑎᖃᕐᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᑎᒥᖁᑎᒋᔭᐅᖏᑦᑐᑦ; ᑕᐃᒪᐃᒻᒪᑦ 
ᑐᓴᒐᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖑᔪᑦ ᓱᕐᓗ ᓂᐅᕐᕈᑎᖃᕋᓱᐊᕐᓂᕐᒧᑦ ᖃᐅᔨᓴᕈᑎᐅᔪᑦ 
ᐃᓱᒪᒃᓴᖅᓯᐅᕈᑕᐅᔪ5ᓇᕋᔭᖏᑦᑐᑦ ᑮᓇᐅᔭᖃᖅᑎᑕᐅᒐᔭᕐᓂᖏᓐᓄᑦ. ᐊᔾᔨᒋᓪᓗᓂᒋᑦ, ᓄᓇᕗᑦ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᐃᔨᒋᓂᖅᓴᐅᖏᒻᒪᑕ ᐱᓕᕆᐊᖏᑦ ᑎᒥᒧᑦ ᐊᒃᑐᐃᓂᕆᔭᖏᓐᓂᒃ ᐅᒪᔪᐃᑦ ᐅᕝᕙᓗ ᑕᐃᒪᐃᑦᑐᓄᑦ 
ᐱᔾᔪᑎᐅᔪᓄᑦ. ᖃᐅᔨᓴᐃᓂᖅ ᓱᕈᕐᓇᖅᑐᖃᕐᒪᖔᑕ, ᐅᒪᔪᑦ ᖃᓂᒻᒪᓯᕆᔭᖏᓪᓗ, ᐊᓯᖏᓪᓗ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ 
ᑭᓯᐊᓂ ᐊᒃᑐᐊᓂᖃᖅᐸᑕ ᕿᑐᕐᖏᐅᕐᓂᖏᓐᓄᑦ ᐅᕝᕙᓗ ᐅᒪᔪᐃᑦ ᐅᓄᖅᓯᕙᓪᓕᐊᓂᖏᓐᓄᑦ, ᑕᒪᒃᑯᐊ 
ᓇᓗᓇᖅᑎᖅᓯᒪᑦᑎᐊᕆᐊᖃᕋᔭᖅᑐᑦ ᑐᒃᓯᕋᐅᑎᐅᑉ ᐃᓗᐊᓂ. 

 
ᐱᓕᕆᐊᑦ ᐱᖃᓯᐅᔾᔨᓯᒪᔪᑦ ᓄᐊᑦᑎᓂᕐᒥᒃ ᖃᕆᑕᐅᔭᒃᑯᑦ ᑐᓴᒐᒃᓴᖁᑎᖏᓐᓂᒃ ᐱᓯᒪᔭᐅᓕᕇᖅᑐᓂᒃ 
ᑮᓇᐅᔭᖃᖅᑎᑕᐅᓂᐊᖏᑦᑐᑦ, ᑭᓯᐊᓂᓕ ᐃᓚᒋᔭᐅᒃᐸᑦ ᐱᓕᕆᐊᒃᓴᒧᑦ ᐊᑐᕆᐊᖃᖅᑐᒋᔭᐅᔪᒧᑦ ᐊᖑᒻᒪᑎᔪᓄᑦ ᐅᒪᔪᐃᑦ 
ᒥᐊᓂᕆᔭᐅᓂᖏᓐᓄᑦ ᐊᒻᒪ ᖃᐅᔨᓴᖅᑕᐅᖅᑳᖁᔭᐅᔪᑦ ᓯᕗᓪᓕᐅᔾᔭᐅᓯᒪᓂᖏᓐᓄᑦ. ᐅᓄᖅᑐᐃᖅᓱᕐᓂᖅᓴᐅᓪᓗᑎᒃ, 
ᑐᒃᓯᕋᐅᑎᐅᔪᑦ ᐱᖃᓯᐅᔾᔨᓯᒪᔭᕆᐊᖃᖅᑐᑦ ᓇᓗᓇᐃᖅᑎᖅᓯᒪᔪᓂᒃ ᑐᓐᖓᕕᖏᓐᓂᒃ ᐊᒻᒪ ᑎᑎᕋᖅᓯᒪᔪᖃᕐᓗᑎᒃ 
ᓇᓗᓇᐃᕆᔪᓂᒃ, ᒥᐊᓂᖅᓯᓂᕐᒧᑦ ᐅᕝᕙᓗ ᖃᐅᔨᓴᐃᓂᕐᒧᑦ ᑐᕌᒐᒃᓴᕆᔭᐅᔪᓂᒃ ᑐᓴᒐᒃᓴᐅᔪᑦ ᐃᑲᔪᖅᓯᓂᖃᕋᔭᕐᓂᖏᓐᓂᒃ 
ᐊᒻᒪ ᓇᓗᓇᐃᖅᓯᓗᑎᒃ ᐊᐱᖅᑯᒻᒥᒃ ᑭᐅᔭᐅᔭᕆᐊᖃᖅᑐᒥᒃ. ᐱᓕᕆᐊᒃᓴᑦ ᐱᖃᓯᐅᔾᔨᓯᒪᔪᑦ ᓴᓇᓂᕐᒥᒃ 
ᖃᐅᔨᓴᐃᔾᔪᑎᒃᓴᓄᑦ ᐃᑲᔪᕈᑎᒃᓴᓂᒃ ᐊᒻᒪᓗ ᓴᓇᕐᕈᑎᒃᓴᖏᓐᓄᑦ (ᐱᖃᓯᐅᑎᓪᓗᒋᑦ ᖃᕆᑕᐅᔭᒃᑯᑦ ᐱᓕᕆᔾᔪᑎᒃᓴᑦ), 
ᐱᖃᓯᐅᔾᔨᓯᒪᔭᕆᐊᖃᖅᑐᑦ ᓇᓗᓇᐃᖅᓯᓯᒪᔪᓂᒃ ᑐᓐᖓᕕᖏᓐᓂᒃ ᑭᓱᒧᕐᒪᖔᑕ, ᐊᒻᒪ ᑎᑎᕋᖅᓯᒪᔪᓂᒃ 
ᓇᓗᓇᐃᖅᔾᔪᑎᖃᕐᓗᑎᒃ, ᖃᐅᔨᓴᐃᓂᐅᑉ ᑐᕋᒐᖏᓐᓂ ᑖᒃᑯᐊ ᐊᐅᓚᓂᐅᔪᑦ ᐃᑲᔪᕋᔭᕐᐸᑕ ᐊᒻᒪᓗ ᐱᑕᖃᒃᑲᐃᓗᑎᒃ 
ᓇᓗᓇᐃᖏᕐᑕᒥᒃ ᖃᐅᔨᓴᕐᓂᕐᒧᑦ ᐊᐱᖅᑯᑎᓂᒃ ᑲᒪᒋᔭᐅᓂᐊᕐᑐᓂᒃ. 

 

http://www.nwmb.com/
http://www.nwmb.com/


ᑎᓴᕐᕕᖃᕋᓱᐊᕐᓂᕐᒧᑦ ᐱᑕᖃᕆᐊᓖᑦ: 
 
ᐆᒪᔪᓕᕆᔨᕐᔪᐊᑦ ᓂᕆᐅᑉᐳᑦ ᐊᒥᓲᓂᕐᓴᐃᑦ ᖃᐅᔨᔭᑦᓴᑦ ᑲᒪᒋᔭᐅᓂᐊᕆᐊᖏᑦ ᐃᑲᔪᕐᑎᒋᓗᒋᑦ ᐊᒻᒪᓗ ᐱᖃᑕᐅᓗᑎᒃ 
ᓄᓇᓕᓐᓂ ᐃᓄᐃᑦ. IQRF ᑮᓇᐅᔭᖃᒃᑲᐃᒍᑎᓂᒃ ᑲᒪᒋᔭᑦ ᐊᑦᑐᐃᔪᑦ ᐊᒥᓲᓂᕐᓴᓂᒃ ᑕᓪᓕᒪᓂᒃ ᓄᓇᓕᓐᓂᒃ, ᑎᑎᖅᑲᑦ 
ᐃᑲᔪᕐᑐᕈᑏᑦ ᐊᑦᑐᕐᑕᓂᒃ ᐊᕕᑦᑐᕐᓯᒪᔪᓂ ᐆᒪᔪᓕᕆᔨᓂᒃ ᐱᑕᖃᕆᐊᓖᑦ. ᑕᐃᒪᓕ ᐃᓄᐃᓴᓐᓂᕐᓴᐃᑦ ᑕᓪᓕᒪᓂᒃ 
ᓄᓇᓕᓐᓂᒃ ᐊᑦᑐᕐᑕᐅᑉᐸᑕ, ᑎᑎᖅᑲᓂᒃ ᐊᑐᓂᒃ ᓄᓇᓕᓗᓐᓂ ᐊᖑᓇᓱᒃᑐᓕᕆᔨᓂᒃ ᐱᑕᖃᕆᐊᓕᒃ. 

 
ᐃᒪᐃᑉ ᐸᓪᓕ ᑲᒪᒋᔭᒥᒃ ᓯᕗᓕᕐ ᑎ ᐊᖏᕐ ᑕᐅᖏᑉ ᐸᑦ ᐅᕝᕙᓅᓐᓃᑦ ᐱᒍᓐᓇᖏᑉ ᐸᑕ ᑎᑎᖅᑲᓂᒃ ᐃᑲᔪᕐ ᑐᕈᑎᓂᒃ 
ᐅᑯᓇᙵᑦ ᐊᕕᑦ ᑐᕐ ᓯᒪᔪᓂ ᐆᒪᔪᓕᕆᔩᑦ , ᐆᒪᔪᓕᕆᔨᕐ ᒧᐊᑦ ᓱᓕ ᑲᒪᓂᐊᕐ ᐳᑦ ᑮᓇᐅᔭᖃᒃ ᑲᐃᓂᕐ ᒥᒃ ᑲᒪᒋᔭᒥᒃ ᐱᒐᓱᐊᕐ 
ᑐᖅ ᑲᒪᓯᒪᑉ ᐸᑦ ᐅᔾ ᔨᑐᑦ ᓯᐊᕐ ᓗᓂ ᑐᓴᕐ ᕕᖃᕋᓱᐊᕐ ᓂᕐ ᒥᒃ , ᐊᒻ ᒪᓗ ᐱᑕᖃᙱᑉ ᐸᑦ ᓈᒻ ᒪᑦ ᓴᙱᒍᑎᓂᒃ ᓄᓇᓕᓐᓂᒃ 
(ᐃᓛᒃ ᓄᓇᓖᑦ ᓇᑦ ᓯᐅᔾ ᔨᓂᖏᒃ ᑲᓗᐊᕐ ᐸᑕ ᑎᑎᖅᑲᓂᒃ ᐃᑲᔪᕐ ᑐᕈᑎᓂᒃ ). 

 
ᐆᒪᔪᓕᕆᔨᕐᔪᐊᑦ ᐱᒋᐊᖃᕐᐳᑦ ᐅᑯᓂᖓ ᐊᓚᒃᑲᐃᒍᑎᓂᒃ ᐅᔾᔨᑐᑦᓯᐊᕐᓗᓂ ᑐᓴᕐᕕᖃᕋᓱᐊᕐᓂᕐᓂᒃ, ᐅᑯᐊ ᐊᕕᑦᑐᕐᓯᒪᔪᓂ 
ᐆᒪᔪᓕᕆᔩᑦ ᑎᑎᖅᑲᖏᑦ ᐃᑲᔪᕐᑐᕈᑏ ᐱᔭᐅᓐᓂᖏᑉᐸᑕ: 

 
1. ᖃᓄᐃᓐᓂᒥᓂᖏᑦ ᑐᓴᕐᕕᖃᕋᓱᐊᕐᑐᓂ; 
2. ᓇᓗᓇᙱᒍᑏᑦ ᓈᒻᒪᑦᑐᒥᒃ ᑐᓴᕐᑎᑦᓯᒐᓱᐊᕐᓂᕆᐊᖏᑦ ᐊᑦᑐᕐᑕᓂᒃ ᐊᖑᓇᓱᒃᑐᓕᕆᔨᓂᒃ/ᐊᕕᑦᑐᕐᓯᒪᔪᓂ 

ᐆᒪᔪᓕᕆᔨᓂᒃ: 
a. ᐃᓘᓐᓇᑎᒃ ᑐᓴᕋᑦᓴᑦ ᑐᓂᔭᒥᓃᑦ ᑖᒃᑯᓄᖓ; ᐊᒻᒪᓗ 
b. ~ᓈᒻᒪᑦᑐᒥᐱᒃ ᕕᑦᓴᖃᒃᑲᐃᓂᖅ ᓇᓗᓇᐃᕐᑐᒋᑦ ᖃᐅᔨᒍᒪᓂᓂ ᐊᒻᒪᓗ ᐃᓱᒫᓗᑎᓂ; 

3. ᐃᓘᓐᓇᑎᒃ ᐊᖑᓇᓱᒃᑐᓕᕆᔩᑦ ᐊᒻᒪᓗ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑭᐅᔾᔪᑎᖏᑦ ᑭᖑᓂᖓᒍᑦ ᑐᓴᕐᑎᑕᐅᒐᒥᒃ. 
 
ᐆᒪᔪᓕᕆᔨᕐᔪᐊᑦ ᓂᕆᐅᓐᓂᖃᕐᐳᑦ ᐃᒫᒃ ᑎᒥᐅᔪᑦ ᐅᓂᒃᑳᖃᕐᓂᐊᕆᐊᖏᑦ ᖃᐅᔨᔭᓂᒃ ᐱᓕᕆᐊᖏᓐᓂᒃ ᓄᓇᒥᓐᓂ. 
ᐸᕐᓇᒍᑏᑦ ᓄᓇᓕᓐᓄᑦ ᐅᓂᒃᑳᕐᓂᕐᒥᒃ ᑐᓂᔭᐅᒋᐊᓖᑦ ᐃᓚᐅᓗᑎᒃ ᐱᒐᓱᐊᕈᑎᓄᑦ. ᐊᔾᔨᖏᑦ ᓄᓇᓕᓐᓄᑦ ᐅᓂᒃᑳᑦ 
ᑐᓂᔭᐅᒋᐊᖃᕐᒥᔪᑦ ᐆᒪᔪᓕᕆᔨᕐᔪᐊᓄᑦ. ᐆᒪᔪᓕᕆᔨᕐᔪᐊᑦ ᐊᑐᓕᖁᔨᕗᑦ ᐃᓘᓐᓇᑎᒃ ᑲᒪᒋᔭᑦ ᐱᑕᖃᒃᑲᐃᓗᑎᒃ ᓄᓇᓕᓐᓂ 
ᐅᓂᒃᑳᖃᕐᓂᕐᒥᒃ ᖃᐅᔨᔭᓂᒃ ᑭᓯᐊᓂ ᑐᑭᓯᒪᓗᑎᒃ ᐱᔾᔪᑕᐅᓪᓗᑎᒃ ᐋᕿᓱᕐᑕᐅᒋᐊᓖᑦ ᐊᒻᒪᓗ ᐊᑭᖏᑦ ᑕᒪᓐᓇ ᐃᓛᓐᓂᒃᑯᑦ 
ᐊᔪᕐᓇᐸᒻᒪᑦ. 

 
 

 
ᐅᓂᒃᑳᓕᐅᕐᓂᕐᒧᑦ ᐱᑕᖃᕆᐊᓖᑦ: 

 
ᐅᑯᐊ ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒐᕆᔭᐅᕗᑦ ᐆᒪᔪᓕᕆᔨᕐᔪᐊᓄᑦ: 

 
ᑎᓴᒪᐃᕋᕐᑕᕐᑐᑦ ᐱᒐᓱᐊᕐᓗᓂ 

ᑐᓂᓯᓯᒪᒡᕕᐅᒋᐊᓖᑦ 
ᓯᕗᓪᓖᑦ ᐱᓕᕆᐊᒧᒃ ᐊᖑᒻᒪᑎᒍᑏᑦ 

ᐊᒻᒪᓗ ᑮᓇᐅᔭᓄᑦ ᐅᓂᒃᑳᑦ 
ᑭᖑᓪᓕᕐᐹᑦ ᑲᒪᒋᔭᒧᑦ ᐊᒻᒪᓗ 

ᑮᓇᐅᔭᓄᑦ ᐅᓂᒃᑳᑦ 
ᒫᑦᓯ ᔮᓐᓄᐊᕆ 15 ᔫᓂ 30 
ᔫᓂ ᐄᑉᕆᓕ 15 ᓰᑎᒻᐱᕆ 30 

ᓰᑎᒻᐱᕆ ᔪᓚᐃ 15 ᑏᓯᒻᐱᕆ 31 
ᑏᓯᒻᐱᕆ ᐅᑦᑑᐱᕆ 15 ᒫᑦᓯ 31 

 
ᑲᒪᒋᔭᖃᖅᐳᑦ ᐱᓕᕆᐊᖑᔪᒧᑦ ᓯᕗᓕᖅᑎᐅᔪᖅ ᑐᑭᒧᐊᒃᑎᑦᑎᓂᕐᒥᒃ ᑐᓂᓯᓂᕐᒧᑦ ᑕᐃᒪᐃᑦᑐᓂᒃ ᐅᓂᒃᑳᓕᐊᓂᒃ. 
ᑐᓂᓯᖏᑉᐸᑕ ᑐᓂᔭᕆᐊᖃᖅᑐᓂᒃ ᐅᓂᒃᑳᓕᐊᓂᒃ ᐅᓪᓗᐊᓂ ᑐᓂᓯᕝᕕᒃᓴᖏᑕ ᐅᓂᒃᑳᓂᒃ ᐅᕝᕙᓗ 
ᐋᖅᑭᒡᓱᖅᓯᒪᓂᖏᓐᓂᒃ ᒪᓕᒃᓯᒪᖏᑉᐸᑕ ᑮᓇᐅᔭᖃᒃᑲᐃᓂᕐᒧᑦ ᑐᑭᒧᐊᕈᑏᑦ ᐊᓚᒃᑲᕈᑕᐅᓂᐊᕐᑐᑦ ᐊᖏᕐᑕᐅᖏᓪᓗᑎᒃ 
ᓯᕗᓂᑦᑎᑐᓐᓂ ᑮᓇᐅᔭᓂᒃ ᑐᑦᓯᕋᐅᑏᑦ ᐃᓄᓐᓂᒃ ᐊᒻᒪᓘᓐᓃᑦ ᓄᓇᓕᓐᓂ ᑎᒥᐅᔪᓂᒃ ᐅᕝᕙᓘᓐᓃᑦ ᐃᒻᒥᓂᕐᓱᕐᑐᓂᒃ. 



 

ᐅᓂᒃᑳᓕᐊᑦ ᑐᓂᔭᐅᔪᓐᓇᖅᑐᑦ ᖃᕆᑕᐅᔭᒃᑯᑦ ᑎᑎᕋᕐᕕᖓᒍᑦ (ᑕᐃᒪᐃᑦᓱᒪᒐᔪᒃᑐᑦ), ᓱᒃᑲᔪᒃᑯᑦ ᐅᕝᕙᓗ 
ᑎᑎᖅᑲᕐᓂᐊᕐᕕᒃᑯᑦ. ᑕᐃᒪᓕ ᖃᕆᑕᐅᔭᒃᑯᑦ ᑐᓂᓯᓂᐊᕈᕕᑦ, ᐊᐅᓪᓚᖅᑎᑦᓯᒋᐊᑐᖏᑦᑐᑎᑦ ᑎᑎᖅᑲᓂᒃ 
ᐸᐃᑉᐹᒃᑰᖅᑐᓂᒃ. ᐊᔾᔨᖏᑦ ᐅᓂᒃᑳᓕᐊᑦ ᐃᓕᓴᕆᔭᐅᒐᔭᖅᑐᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ ᖃᕆᑕᐅᔭᒃᑯᑦ 
ᑐᓂᔭᐅᑎᓪᓗᒋᑦ. ᖃᕆᑕᐅᔭᒃᑯᑦ ᑐᓂᓯᓂᐊᖅᑎᓪᓗᒋᑦ ᐅᓂᒃᑳᓂᒃ, ᐅᓂᒃᑳᑉ ᐊᑎᖓ ᓇᓗᓇᖅᑕᐅᓯᒪᓗᓂ ᐊᑐᓂ 
ᐅᓂᒃᑳᓂ ᐃᒪᓐᓇ: <IQRF ᐱᓕᕆᐊᑉ ᓇᓴᐅᑎᖓ> <ᑎᒥ> <ᖃᓄᐃᑦᑑᓂᖓ ᐅᓂᒃᑳᑉ> <ᐅᓪᓗᐊ ᑐᓂᔭᐅᓂᖓᑕ 
(ᐊᕐᕌᒍ/ᑕᖅᑭᖅ/ᐅᓪᓗᖅ)> (ᓱᕐᓗ ᐃᒪᓐᓇ. 2018-001-ᐊᐅᓱᐃᑦᑐᖅᒥ ᐊᖑᓇᓱᒃᑐᓕᕆᔩᑦ−ᓯᕗᓪᓖᑦ ᑲᒪᒋᔭᒧᑦ ᐅᓂᒃᑳᑦ 
− 100115). 

 
ᑐᒃᓯᕋᐅᑎᑦ ᐅᖓᕙᕆᐊᖁᔨᓪᓗᑎᒃ IQRF ᑮᓇᐅᔭᖃᒃᑲᐃᒍᑎᓂᒃ ᐅᓂᒃᑳᓕᐅᕐᓂᕐᒧᑦ ᐃᓱᒪᒃᓴᖅᓯᐅᕈᑕᐅᖃᑦᑕᕐᓂᐊᖅᑐᑦ 
ᐊᑐᓂ ᑐᒃᓯᕋᖅᑕᐅᔪᑦ ᒪᓕᒡᓗᒋᑦ, ᑕᐃᒪᓕ ᐊᐃᕙᓂᖃᑦᓯᐊᖅᐸᑕ ᑐᓂᔭᐅᔪᓐᓇᖅᑐᑦ ᐅᖓᕙᕆᐊᕈᑎᒥᒃ. ᑐᒃᓯᕋᐅᑎᑦ 
ᐅᖓᕙᕆᐊᖁᔨᓪᓗᑎᒃ ᑐᓂᔭᐅᔪᓐᓇᖅᑐᑦ ᐆᒪᔪᓕᕆᔨᕐᔪᐊᑦ ᑎᑎᕋᖅᓯᒪᔪᑎᒍᑦ ᐱᓇᓱᐊᕈᓯᒃ ᒪᕐᕉᒃ ᓯᕗᕐᖓᒍᑦ 
ᐃᓱᓕᓚᐅᖏᓐᓂᖓᓂ ᐅᓂᒃᑳᓕᐊᓂᒃ ᑐᓂᓯᕝᕕᒃᓴᐅᔪᖅ. ᑕᐃᒪᓕ ᐅᖓᕙᕆᐊᖁᔨᑎᓪᓗᒋᑦ ᐊᖏᖅᑕᐅᒃᐸᑕ 
ᐊᖏᖃᑎᒌᒍᑎᖃᕆᐊᖃᖅᑐᑦ ᐃᓱᓕᕝᕕᒃᓴᖓᓂᒃ ᐅᓪᓗᖓᓂᒃ ᐅᓂᒃᑳᓕᐊᑦ ᑐᓂᔭᐅᓂᒃᓴᖓᑕ ᐋᔨᖃᑎᒋᔭᐅᓗᓂ 
ᓯᕗᓕᖅᑎᒋᔭᐅᔪᖅ ᐱᓕᕆᐊᒧᑦ ᐊᒻᒪ ᐆᒪᔪᓕᕆᔨᕐᔪᐊᓄᑦ. 

 
ᐱᓕᕆᐊᖑᔪᑦ ᐊᖏᕈᑕᐅᓯᒪᔪᑦ ᐊᓯᐊᒍᑦ ᐆᒪᔪᓕᕆᔨᕐᔪᐊᒃᑯᑦ ᓯᑕᒪᐃᖅᑕᖃᑦᑕᖅᓱᑎᒃ ᑲᑎᒪᓂᕆᕙᒃᑕᖏᓐᓂᒃ, 
ᐅᓂᑳᓕᐅᕆᐊᖃᖅᑎᑕᐅᓂᐊᖅᑐᑦ ᓲᕐᓗ ᑕᐃᒪᒃ ᐱᓕᕆᐊᕆᔭᖏᑦ ᐊᖏᕈᑕᐅᓚᐅᕐᓂᖏᓐᓂᒃ ᑭᖑᓂᐊᒍᑦᒃ 
ᑲᑎᒪᔨᓄᑦ ᑲᑎᒪᕕᐅᓂᐊᓕᕐᒥᔪᒥ (ᓲᕐᓗ ᐆᒃᑑᑎᒋᓗᒍ ᒫᔾᔨᒥ, ᔫᓂᒥ, ᓯᑎᐱᕆᒥ, ᑎᓯᐱᕆᒥᓗᓐᓃᑦ). ᓲᕐᓗ 
ᐆᒃᑑᑎᒍᓗᒍ, ᐱᓕᕆᐊᖑᔪᒪᔪᑦ ᐃᓱᒪᒃᓴᖅᓯᐅᕈᑕᐅᒍᑎᒃ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑕᒫᓂ ᐄᐳᒥ, 
ᐅᓂᒃᑳᓕᐅᕆᐊᖃᕋᔭᖅᑐᑦ ᑕᒫᓂ ᔫᓂᒥ, ᒪᓕᒡᓗᒋᑦ ᖁᓛᓃᑦᑐᑦ ᑎᑎᕋᖅᓯᒪᓂᖏᑦ. ᐆᒪᔪᓕᕆᔨᕐᔪᐊᒃᑯᑦ 
ᐃᖃᓇᐃᔭᖅᑎᖏᑦ ᖃᐅᔨᑎᑦᑎᕙᒌᖃᑦᑕᕐᓂᐊᖅᑐᑦ ᓯᕗᓕᐅᖅᑎᐅᔪᓂᒃ ᐱᓕᕆᐊᖑᔪᓂᒃ ᐱᕕᒃᓴᖏᓐᓂᒃ 
ᐃᓱᖃᕐᕕᐅᑎᑕᐅᓂᖏᓐᓂᒃ ᑮᓇᐅᔭᓕᕆᓂᕐᒧᑦ ᐊᒻᒪᓗ ᐱᓕᕆᐊᕆᓯᒪᔭᖏᓐᓂᒃ ᐅᓂᒃᑳᓕᐅᕆᐊᖃᕐᓂᖏᓐᓂᒃ.   

 
ᓯᕗᓪᓖᑦ ᑲᒪᒋᔭᐅᑉ ᖃᓄᐃᓕᕐᓂᖏᑦ 

 
ᐊᑑᑎᒋᔭᖓ ᐅᑯᐊ ᐊᖑᒻᒪᑎᒍᑏᑦ ᐱᑕᖃᒃᑲᐃᓂᖅ ᐆᒪᔪᓕᕆᔨᕐᔪᐊᓄᑦ ᑐᓴᕋᑦᓴᓂᒃ ᐱᕙᓕᐊᓂᖓᓄᑦ ᑲᒪᒋᔭᐅᑉ 
ᓯᕗᕐᖓᒍᑦ ᓄᑖᑦ ᑐᑦᓯᕋᐅᑏᑦ ᑲᒪᒋᔭᐅᓂᖏᑕ ᐊᒡᒋᕐᑐᒧᑦ ᐊᒡᕌᒍᒧᑦ. ᓯᕗᓪᓖᑦ ᑲᒪᒋᔭᒧᑦ ᐊᖑᒻᒪᑎᒍᑏᑦ ᒪᓕᒋᐊᓖᑦ 
ᐋᕿᑦᓯᒪᓂᖃᕐᓗᒋᑦ ᐱᑕᖃᕐᑎᑕᒥᒃ ᐊᓪᓕᕐᓂ. 

 
ᐱᑕᖃᙱᒃᑯᑦ ᓇᓗᓇᐃᕐᑕᒥᒃ ᐋᕿᑦᓯᒪᒋᐊᖃᕐᓂᖓᓂᒃ ᓯᕗᓪᓖᑦ ᐊᖑᒻᒪᑎᒍᑏᑦ, ᑭᓯᐊᓂ ᐱᑕᖃᕆᐊᓖᑦ 
ᓇᓗᓇᐃᕐᓯᓗᑎᒃ ᐱᔭᕇᕐᑕᐅᒪᔪᓂᒃ ᐱᓕᕆᐊᓂᒃ, ᑕᐃᒪᙵᑦ ᐊᒻᒪᓗ ᐸᕐᓇᑕᓂᒃ ᐱᓕᕆᐊᖑᓂᕐᒥᒃ ᓱᓕ 
ᐱᔭᕇᕐᑕᐅᖏᑦᑐᓂᒃ, ᖃᐅᔨᒪᔭᑦ ᐅᕝᕙᓘᓐᓃᑦ ᓂᕆᐅᒋᔭᑦ ᐊᓚᒃᑲᕐᓂᐊᕆᐊᖏᑦ, ᐃᖅᑲᓇᐃᔭᕐᑎᑦᓯᓂᖅ ᐊᒻᒪᓗ 
ᐱᓕᒻᒪᑦᓴᐃᓂᖅ ᐱᑕᖃᕐᑎᑕᑦ ᓄᓇᕗᑦᒥᐅᓄᑦ ᐊᒻᒪᓗ ᓯᕗᓂᑦᑎᓐᓂ ᐸᕐᓇᒍᑕᐅᔪᑦ. ᓯᕗᓪᓖᑦ ᐊᖑᒻᒪᑎᒍᑏᑦ 
ᓇᓗᓇᐃᔭᕐᓯᒪᑦᓯᐊᕆᐊᖃᙱᑦᑐᑦ ᑕᐃᒪᐃᑎᓪᓗᒋᑦ ᑭᖑᓪᓕᕐᐹᑦ ᐅᓂᒃᑳᑦ ᐊᒻᒪᓗ ᐊᒥᓲᓂᕐᓴᐅᖏᓪᓗᑎᒃ 4ᓂᒃ 
ᒪᑉᐱᒐᖏᑦ. ᐅᑯᐊ ᑲᒪᒋᔭᑦᓴᑦ ᐱᑕᖃᕆᐊᓖᑦ ᐃᓚᐅᓗᑎᒃ ᐱᒋᐊᕐᓂᖓᓂᒃ ᓯᕗᓪᓖᑦ ᐊᖑᒻᒪᑎᒍᑏᑦ. 



ᐱᑕᖃᕆᐊᓖᑦ ᐊᕿᓱᕐᓯᒪᓂᖏᓐᓂ ᑭᖑᓪᓕᕐᐹᑦ ᑲᒪᒋᔭᒧᑦ ᐅᓂᒃᑳᓂ: 
 
1. IQRF ᑮᓇᐅᔭᖃᒃᑲᐃᒍᑎᓂᒃ ᑲᒪᒋᔭᐅᑉ ᓇᒻᒪᖓ: (ᐃᒻᒪᖃ IQRF 2018-001) 
2. ᑲᒪᒋᔭᐅᑦ ᑕᐃᔭᐅᓂᖓ: ᐱᑕᖃᕐᓗᑎᒃ ᐊᑕᐅᓯᕐᒥᒃ ᒪᒡᕉᓐᓄᑦ ᐅᖃᐅᓯᕐᓂᒃ ᑕᐃᔭᐅᓂᖓᓄᑦ ᑕᐃᒫᒃ 

ᓇᓗᓇᐃᕐᑕᐅᒪᒻᒪᑦ ᐃᒡᕕᑦ ᐱᒐᓱᐊᕈᑎᖓᓂ ᑮᓇᐅᔭᓂᒃ. 
3. ᑲᒪᒋᔭᒧᑦ ᓯᕗᓕᖅᑎ: ᐱᑕᖃᕐᓗᑎᒃ ᐊᑎᖓ ᐊᒻᒪᓗᑦ ᑐᓴᕐᕕᐅᒍᓐᓇᕐᑐᖅ, ᐃᓚᐅᓗᑎᒃ ᐅᖄᓚᐅᑦ ᐊᒻᒪᓗ 

ᖃᕋᓴᐅᔭᒃᑯᑦ ᑐᕌᕈᑦ ᐃᓕᓪᓐᓂᒃ ᐅᖃᕐᕕᐅᒍᓐᓇᕐᑐᑦ. 
4. ᓇᐃᓈᖅᓯᒪᔪᑦ: ᐱᑕᖃᕐᓗᑎᒃ ᑲᒪᔾᔪᑎᓕᕆᙱᑦᑐᓄᑦ ᓇᐃᓈᕈᑏᑦ ᐃᒡᕕᑦ ᑲᒪᒋᔭᖓᓄᑦ. 
5. ᑲᒪᒋᔭᒧᑦ ᑐᕌᒐᐅᔪᑦ: ᐱᑕᖃᕐᓗᒋᑦ ᕿᒥᒡᕈᒍᑏᑦ ᑲᒪᒋᔭᐅᑉ ᑐᕌᒐᖏᓐᓂᒃ ᐊᒻᒪᓗ ᐱᔭᕇᕐᑕᐅᒪᔪᓂᒃ. 
6. ᓴᓇᕐᕈᑎᑦ ᐊᒻᒪ ᐱᐅᓯᖏᑦ: ᑐᓂᓗᒋᑦ ᑐᓴᕋᑦᓴᑦ ᓴᓇᒡᕈᑎᓄᑦ ᐊᒻᒪᓗ ᐱᐅᓯᖏᓐᓄᑦ ᐊᑐᕐᑕᐅᔪᑦ ᖃᐅᔨᓴᕐᓂᕐᒥ 

ᑲᒪᒋᔭᒥ. 
7. ᖃᐅᔨᔭᑦ: ᐱᑕᖃᕐᓗᒋᑦ ᕿᒥᒡᕈᒍᑏᑦ ᖃᐅᔨᔭᓂᒃ ᖃᐅᔨᓴᕐᓂᕐᒥ, ᐃᓚᐅᓗᑎᒃ ᐃᓘᓐᓇᑎᒃ ᓈᓴᐅᑏᑦ ᓄᐊᑕᑦ. 
8. ᐅᖃᐅᓯᒃᓴᑦ/ᐊᐅᓚᑦᓯᓂᕐᒧᑦ ᐊᑦᑐᐃᒍᑏᑦ: ᐱᑕᖃᕐᓗᒋᑦ ᓇᓗᓇᐃᔭᐅᑏᑦ ᐱᑕᖃᑐᐃᓐᓇᕆᐊᓕᓐᓂᒃ ᒫᓐᓇ ᐊᒻᒪᓗ 

ᓯᕗᓂᑦᑎᓐᓂ ᐊᐅᓚᑦᓯᓂᕐᒧᑦ ᐊᑦᑐᐃᒍᑏᑦ ᐊᓚᒃᑲᕐᑐᑦ ᐃᒡᕕᑦ ᖃᐅᔨᓴᕐᓂᖓᓂᒃ. ᐃᓚᐅᓗᑎᒃ ᐊᑐᓕᖁᔭᑦ ᐱᓪᓗᒋᑦ 
ᐆᒪᔪᓕᕆᔨᕐᔪᐊᑦ ᐱᓕᕆᐊᕆᒋᐊᓕᖏᑦ. 

9. ᐅᓂᒃᑳᓕᐅᕐᓂᖅ ᓄᓇᓕᖕᓄᑦ/ᐊᑐᖅᑎᓄᑦ ᐅᒪᔪᓂᒃ: ᐱᑕᖃᕐᓗᒋᑦ ᐊᖑᒻᒪᑎᒍᑏᑦ ᐃᓂᓕᐅᕈᑎᓄᑦ 
ᑐᓴᕐᕕᖃᕋᓱᐊᕐᓗᓂ ᒪᓕᑦᑐᒍ 5.2 ᐅᕙᓂ IQRF ᑮᓇᐅᔭᖃᒃᑲᐃᒍᑎᓂᒃ ᐱᒐᓱᐊᕈᑎᓂ. ᓇᓗᓇᐃᕐᓗᒋᑦ 
ᖃᓄᐃᓕᕐᓂᖏᑦ ᐅᕝᕙᓘᓐᓃᑦ ᐊᓯᔾᔨᕈᑏ ᐃᓂᓕᐅᕈᑎᓄᑦ. 

10.ᖃᐅᔨᒋᐊᕐᕕᒃᓴᑦ 

 
 

ᑭᖑᓪᓕᖅᐹᒥ ᐱᓕᕆᐊᒧᑦ ᐅᓂᒃᑳᓕᐊᑦ 
 
ᑭᖑᓪᓕᕐᐹᑦ ᑲᒪᒍᔭᒧᑦ ᐅᓂᒃᑳᑦ ᐊᑐᕐᑕᐅᓂᐊᕐᑐᑦ ᐆᒪᔪᓕᕆᔨᕐᔪᐊᓄᑦ ᐱᒋᐊᕈᑕᐅᓗᑎᒃ ᐋᕿᑦᓱᐃᓂᕐᒧᑦ ᐃᓱᒪᓕᐅᕈᑎᓂᒃ 
ᐱᓪᓗᒋᑦ ᐆᒪᔪᑦ ᑲᒪᒋᔭᑦ, ᑕᐃᒪᐃᑦᓴᕆᐊᖃᕐᐸᑦ. ᑭᖑᓪᓕᕐᐹᑦ ᑲᒪᒋᔭᒧᑦ ᐅᓂᒃᑳᑦ ᐃᒪᐃᑦᑐᑦ, ᐊᒻᒪᓗ ᒪᓕᒋᐊᓖᑦ 
ᐋᕿᑦᓯᒪᓂᖃᕐᓗᑎᒃ ᐱᑕᖃᕐᑎᑕᒥᒃ ᐊᓪᓕᕐᓂ. 

 
ᑭᖑᓪᓕᖅᐹᒥ ᑲᒪᒋᔭᒧᑦ ᐅᓂᒃᑳᑦ ᐱᑕᖃᕆᐊᓖᑦ ᐃᓘᓐᓇᖏᓐᓂᒃ ᐊᑐᕐᑐᓂᒃ ᖃᐅᔨᔭᓂᒃ ᐊᒻᒪᓗ ᐱᔭᕇᕈᑎᓂᒃ 
ᖃᐅᔨᓴᕐᓂᕐᒥ. ᑭᖑᓪᓕᕐᐹᑦ ᑲᒪᒋᔭᒧᑦ ᐅᓂᒃᑳᑦ ᓇᓗᓇᐃᔭᕐᓯᒪᒋᐊᓖᑦ ᐊᔪᕐᓇᖏᑉᐸᑦ, ᐃᓚᐅᓗᑎᒃ ᐃᓘᓐᓇᑎᒃ ᑲᒪᔾᔪᑎᓄᑦ 
ᑐᓴᕋᑦᓴᑦ. ᐱᑕᖃᙱᑦᑐᖅ ᖃᑦᓯᐅᒋᐊᖃᕐᒪᖔᑕ ᒪᑉᐱᕐᑐᒐᑦ ᑭᖑᓪᓕᕐᐹᓂ ᑲᒪᒋᔭᓄᑦ ᐅᓂᒃᑳᓂ. 

 
ᐊᑕᖏᕐᓗᑎᒃ IQRF ᑮᓇᐅᔭᖃᒃᑲᐃᒍᑎᓂᒃ ᑭᖑᓪᓕᕐᐹᑦ ᑲᒪᒋᔭᒧᑦ ᐅᓂᒃᑳᑦ ᐃᓕᔭᐅᓂᐊᕐᑐᑦ ᐆᒪᔪᓕᕆᔨᕐᔪᐊᑦ 
ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᓄᑦ. 

 

ᐱᑕᖃᕆᐊᓖᑦ ᑐᓴᕋᑦᓴᑦ ᓯᕗᓪᓕᕐᓂ ᑲᒪᒋᔭᓄᑦ ᐊᖑᒻᒪᑎᒍᑎᓂ: 
 
1. IQRF ᑮᓇᐅᔭᖃᒃᑲᐃᒍᑎᓂᒃ ᑲᒪᒋᔭᐅᑉ ᓇᒻᒪᖓ: (ᐃᒻᒪᖃ IQRF 2018-001) 
2. ᑲᒪᒋᔭᐅᑉ ᑕᐃᔭᐅᓂᖓ: ᐱᑕᖃᕐᓗᑎᒃ ᐊᑕᐅᓯᕐᒥᒃ ᒪᒡᕉᓐᓄᑦ ᐅᖃᐅᓯᕐᓂᒃ ᑕᐃᔭᐅᓂᖓᓄᑦ ᑕᐃᒫᒃ 

ᓇᓗᓇᐃᕐᑕᐅᒪᒻᒪᑦ ᐃᒡᕕᑦ ᐱᒐᓱᐊᕈᑎᖓᓂ ᑮᓇᐅᔭᓂᒃ. 
3. ᑲᒪᒋᔭᒧᑦ ᓯᕗᓕᖅᑎ: ᐊᑎᖓᓂᒃ ᐊᒻᒪ ᐅᖄᓚᕕᐅᒍᓐᓇᕐᑐᑦ, ᐃᓚᐅᓗᑎᒃ ᐅᖄᓚᐅᑦ ᐊᒻᒪᓗ ᖃᕋᓴᐅᔭᒃᑯᑦ ᑐᕌᕈᑦ 

ᐃᓕᓐᓂᒃ ᐅᖃᕐᕕᐅᒍᓐᓇᕐᑐᑦ. 



ᓯᕗᓪᓖᑦ ᐊᒻᒪᓗ ᑭᖑᓪᓕᖅᐹᒥ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ 
 
ᑖᒃᑯᐊ ᐅᓂᒃᑳᓕᐊᖑᔪᑦ ᐱᖁᓯᐅᔾᔨᓯᒪᔭᕆᐊᖃᖅᑐᑦ ᒥᒃᓴᐅᓴᒃᓯᓯᒪᔪᓂᒃ ᐊᑭᓕᖅᑐᕈᑕᐅᓯᒪᔪᓂᒃ ᐃᓱᓕᓪᓗᒍ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᖃᐅᔨᓴᐃᓂᖅ ᓱᓕ ᑲᔪᓯᓂᖃᖅᐸᑦ. 

 
ᓯᕗᓪᓖᑦ ᐊᒻᒪᓗ ᑭᖑᓪᓕᕐᐹᒥᒃ ᑮᓇᐅᔭᓄᑦ ᐅᓂᒃᑳᑦ ᐱᔭᐅᒋᐊᓖᑦ ᐊᒻᒪᓗ ᐃᓚᐅᓗᑎᒃ ᐅᑯᓄᖓ ᓯᕗᓪᓖᑦ ᑲᒪᒋᔭᒧᑦ 
ᐊᖑᒻᒪᑎᒍᑏᑦ ᐊᒻᒪᓗ ᑭᖑᓪᓕᕐᐹ ᑲᒪᒋᔭᒧᑦ ᐅᓂᒃᑳᑦ; ᑕᒪᕐᒥᒃ ᐅᓂᒃᑳᓕᐊᑦ ᒪᓕᒋᐊᖃᖅᑐᑦ ᐋᖅᑭᓱᖅᓯᒪᓂᐅᔭᕆᐊᖃᖅᑐᒥᒃ 
ᐊᑖᓂ ᓇᓗᓇᐃᖅᑕᐅᓯᒪᔪᓂᒃ. ᐊᑯᓐᓂᖅᓱᖅᑐᒃᑯᑦ ᐅᓂᒃᑳᓕᐊᑦ ᒪᒃᐱᒐᖏᑦ ᐅᖓᑖᓄᐊᕆᐊᖃᖏᑦᑐᑦ ᒪᒃᐱᒐᐃᑦ ᒪᕐᕉᒃ. 
ᐊᑯᓐᓂᖅᓱᖅᑐᒃᑯᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖅ ᐊᑐᖅᑕᐅᔪᓐᓇᕐᒥᔪᖅ ᑭᖑᓪᓕᖅᐹᒥ ᑮᓇᐅᔭᓕᕆᓂᕐᒧᑦ ᐅᓂᒃᑳᖑᓗᓂ 
ᐊᑕᖏᕐᓗᑎᒃ ᖃᐅᔨᓴᐃᓂᐅᔪᑦ ᐊᒻᒪ ᑮᓇᐅᔭᓕᕆᓂᕐᒧᑦ ᑎᑎᕋᕆᐊᖃᖅᑐᑦ ᐱᔭᕇᖅᓯᒪᔪᐃᓐᓇᐅᒃᐸᑕ ᓯᕗᕐᖓᒍᑦ 
ᑐᓂᔭᐅᓚᐅᖏᓐᓂᖏᓐᓂ ᐊᑯᓐᓂᖅᓱᖅᑐᒃᑯᑦ ᐅᓂᒃᑳᓕᐊᑦ. ᑕᐃᒪᓕ ᐊᑯᓐᓂᖅᓱᖅᑐᒃᑯᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖅ 
ᑭᖑᓪᓕᖅᐹᖑᓗᓂ ᑮᓇᐅᔭᓕᕆᓂᕐᒧᑦ ᐅᓂᒃᑳᓗᓕᐊᖑᓂᐊᖅᐸᑦ, ᑖᒃᑯᐊ ᓇᓗᓇᐃᖅᑕᐅᔭᕆᐊᖃᖅᑐᑦ ᑕᐃᒪᐃᓐᓂᖏᓐᓂᒃ 
ᐆᒪᔪᓕᕆᔨᕐᔪᐊᑦ ᑎᑎᕋᖅᓯᒪᔪᑎᒍᑦ ᐱᓕᕆᕝᕕᒃ ᑐᓂᓯᑎᓪᓗᒍ ᑎᑎᕋᖅᓯᒪᔪᓂᒃ ᐆᒪᔪᓕᕆᔨᕐᔪᐊᓄᑦ. 

 

ᑕᐃᒪᓕ ᐊᔾᔨᒋᖏᓐᓂᖅᑕᖃᖅᐸᑦ ($1000 ᐅᕝᕙᓗ 10%ᖓᓂᒃ ᐊᑐᒐᒃᓴᖓᑕ ᓇᓕᐊᑐᐃᓐᓇᐅᑉ) ᑕᐃᑲᓐᖓᑦ 
ᑮᓇᐅᔭᖅᑐᕈᑎᒃᓴᓂᑦ ᑐᒃᓯᕋᐅᑎᐅᕐᖓᓚᐅᖅᑐᑦ ᐊᖏᖅᑕᐅᒃᐸᑕ ᐆᒪᔪᓕᕆᔨᕐᔪᐊᓄᑦ ᓇᓗᓇᐃᖅᑕᐅᔭᕆᐊᖃᖅᑐᑦ. 

 
 
 
 
 
 
 
 
 
 
 
 
 
 
 
 

 
ᑮᓇᐅᔭᕐᑐᕈᑎᓂ ᑲᒪᒋᔭᖅ ᑮᓇᐅᔭᕐᑐᕈᑏᑦ ᐊᑭᓖᒍᑏᑦᖅ `ᐊᔾᔾᔨᒌᙱᒍᑏᑦ 

    
    
    
    

ᑲᑎᑦᑐᒋᑦ    
 

8. ᓇᓗᓇᐃᔭᐅᑏᑦ ᐊᔾᔨᒌᙱᒍᑎᓄᑦ: ᐱᑕᖃᕐᑎᓪᓗᒋᑦ ᑎᑎᕋᕐᓯᒪᔪᑦ ᓇᓗᓇᐃᔭᐅᑏᑦ ᐊᔾᔨᒌᙱᒍᑎᓄᑦ, ᐊᑐᕐᐸᑕ. 
9. ᓇᓗᓇᐃᕐᓯᒍᑏᑦ ᑐᓴᕋᑦᓴᓄᑦ ᑐᓂᔭᓄᑦ: ᐊᑐᕐᓗᒋᑦ ᐊᓪᓕᕐᓂ ᐅᖃᕐᓯᒪᔪᑦ ᐊᒻᒪᓗ ᑐᓂᓗᒋᑦ ᐊᑎᓕᐅᕈᓲᑦ ᓄᙳᐊᓂ 

ᐅᓂᒃᑳᑦ. 
 
ᓇᓗᓇᐃᕐᓯᕗᖓ ᐅᑯᐊ ᓱᓕᒋᐊᖏᑕ ᐅᓂᒃᑳᑦ ᑲᑎᒪᔨᓄᑦ ᑲᒪᒋᔭᒧᑦ ᑮᓇᐅᔭᒃᑲᐃᒍᑏᑦ ᐱᔭᑦ ᐊᒻᒪᓗ ᐊᑭᓖᒍ.ᑏᑦ 
ᒪᓕᑦᑐᒋᑦ ᑲᑐᔾᔭᑦ ᐃᑲᔪᕐᓯᓂᕐᒧᑦ ᐊᖏᖃᑎᒌᒍᑏᑦ. 

ᐱᑕᖃᕆᐊᓖᑦ ᐋᕿᓱᕐᓯᒪᓂᖏᑦ ᑮᓇᐅᔭᓄᑦ ᐅᓂᒃᑳᑦ: 
 
1. IQRF ᑮᓇᐅᔭᖃᒃᑲᐃᒍᑎᓂᒃ ᑲᒪᒋᔭᐅᑉ ᓇᒻᒪᖓ: (ᐃᒻᒪᖃ IQRF 2018-001) 
2. ᑲᒪᒋᔭᐅᑉ ᑕᐃᔭᐅᓂᖓ: ᐊᑕᐅᓯᕐᒥᒃ ᒪᕐᕉᖕᓄᑦ ᐅᖃᖅᓯᒪᔪᓂᒃ ᓇᓗᓇᐃᖅᓯᓯᒪᔪᑦ ᐊᑎᖓᓂᒃ ᑮᓇᐅᔭᖅᑐᕈᑎᕐᒃᓴᓂᒃ 

ᑐᒃᓯᕋᐅᑎᒋᔭᕕᑦ. 
3. ᑲᒪᒋᔭᒧᑦ ᓯᕗᓕᖅᑎ: ᐊᑎᖓ ᐊᒻᒪ ᓇᒧᑦ ᑐᓴᕐᕕᐅᔪᓐᓇᕐᒪᖔᑦ ᓇᓗᓇᐃᕐᓗᒍ, ᐅᖄᓚᐅᑎᖓ ᖃᕆᑕᐅᔭᒃᑯᓪᓗ 

ᑐᕌᕈᑎᖓ. 
4. ᓯᕗᓪᓕᕐᒥ ᐱᓕᕆᐊᒃᓴᒧᑦ ᑮᓇᐅᔭᖅᑐᕈᑎᒃᓴᑦ: ᑐᓂᓯᓗᓂ ᐊᔾᔨᖓᓂᒃ ᑮᓇᐅᔭᕐᑐᕈᑎᓂᒃ ᐱᒐᓱᐊᕐᓗᓂ ᐊᖏᕐᑕᒧᑦ 

ᐆᒪᔪᓕᕆᔨᕐᔪᐊᓄᑦ. ᑐᑭᐊᓃᑦᑐᑦ ᓇᓗᓇᐃᔭᕐᑕᐅᒍᓐᓇᕐᑐᑦ ᐅᕝᕙᓘᓐᓃᑦ ᐊᖏᓪᓕᒋᐊᕐᓗᒋᑦ ᐊᑐᕐᓗᒋᑦ ᐊᓪᓕᕈᓰᑦ. 
5. ᓯᕗᓪᓕᕐᒥ ᐃᑲᔪᕐᓯᒍᑏᑦ: ᑐᓂᓯᓗᓂ ᓇᓗᓇᐃᔭᐅᑎᓂᒃ ᓇᐃᓈᕆᔪᓂᓕᒃ ᐃᑲᔪᕐᓯᒍᑎᓂᒃ ᐆᒪᔪᓕᕆᔨᕐᔪᐊᓂᒃ 

ᐊᒻᒪᓗ ᐊᓯᖏᓐᓂᒃ, ᐱᒐᓱᐊᕐᓗᓂ ᐊᖏᕐᑕᖓᓄᑦ ᐆᒪᔪᓕᕆᔨᕐᔪᐊᑦ ᐱᑕᖃᕐᓗᒍ ᓇᓗᓇᐃᔭᐅᑦ ᖃᓄᑐᐃᓐᓇᖅ 
ᐊᔾᔨᒌᙱᒍᑎᓄᑦ ᓯᕗᓪᓕᕐᒥ ᑐᑦᓯᕋᐅᒻᒥ. 

6. ᓇᓗᓇᐃᔭᐅᑏᑦ ᐊᓯᔾᔨᔾᕈᑎᓄᑦ: ᑐᓂᓗᒋᑦ ᑎᑎᕋᕐᓯᒪᔪᑦ ᖃᓄᑐᐃᓐᓇᖅ ᐊᓯᔾᔨᕈᑏᑦ ᑐᓂᔭᐅᒋᐊᙵᕐᑐᓄᑦ ᑲᒪᒋᔭᒧᑦ 
ᑮᓇᐅᔭᕐᑐᕈᑎᓄᑦ ᐅᕝᕙᓘᓐᓃᑦ ᑐᓂᔭᐅᒋᐊᙵᕐᑐᓄᑦ ᐃᑲᔪᕐᓯᒍᑎᓄᑦ. 

7. ᑮᓇᐅᔭᓄᑦ ᐅᓂᒃᑳᑦ: ᑐᓂᓗᒋᑦ ᑮᓇᐅᔭᓄᑦ ᐅᓂᒃᑳᑦ ᐊᑐᕐᓗᒋᑦ ᐊᓪᓕᕐᓂ ᐋᕿᓱᕐᓯᒪᔪᑦ: 



 
 
 

 

ᑲᒪᒋᔭᒧᑦ ᓯᕗᓕᕐᑎ 
 

ᑐᒃᓯᕋᐅᑎᐅᑉ ᕿᒥᕐᕈᓇᒃᑕᐅᓂᖓ 
 
ᕿᒥᒡᕈᓂᕐᒧᑦ ᑲᒪᒋᔭᖅ ᐱᒐᓱᐊᕈᑎᓂᒃ ᐅᕙᙵᑦ IQRF ᑮᓇᐅᔭᓂᒃ ᐱᑕᖃᕐᑐᑦ ᒪᒡᕉᓕᖓᔪᒥᒃ ᕿᒥᒡᕈᔭᐅᒍᒻᒥᒃ, 
ᐃᓚᐅᓪᓗᑎᒃ ᓈᓴᐅᑎᓕᕐᓱᐃᓂᖏᑦ ᑐᑦᓯᕋᐅᑎᓂᒃ ᐆᒪᔪᓕᕆᔨᕐᔪᐊᓂ ᐆᒪᔪᓕᕆᔩᑦ ᐊᒻᒪᓗ ᕿᒥᒡᕈᔭᐅᓕᕐᑐᑎᒃ 
ᑲᑎᒪᔨᓄᑦ ᐆᒪᔪᓕᕆᔨᕐᔪᐊᓂ ᑕᐃᑲᓂ ᒫᑦᓯᒥ, ᔫᓂᒥ, ᓰᑎᒻᐱᕆᒥ, ᐊᒻᒪᓗ ᑏᓯᒻᐱᕆᒥ ᑲᑎᒪᓂᕐᓂ. 

 
ᐆᒪᔪᓕᕆᔨᕐᔪᐊᑦ ᐆᒪᔪᓕᕆᓂᕐᒧᑦ ᐃᖅᑲᓇᐃᔭᕐᕕᖓᓐᓂ ᕿᒥᕐᕈᓇᖃᑦᑕᖅᑐᑦ ᑎᓐᖓᕕᖃᕐᖢᑎᒃ ᓈᓴᐅᓯᖅᑐᐃᓂᕐᒧᑦ 
ᐃᖏᕐᕋᓂᐅᔪᒥᒃ ᐊᑐᕐᖢᑎᒃ ᑎᓴᒪᓂᒃ ᒪᓕᒐᕐᓂᕐᒃ ᖃᑦᓯᓂᒃ ᑎᑎᕐᒪᖔᑕ ᑐᒃᓯᕋᐅᑎᑦ ᕿᒥᕐᕈᓇᖃᑦᑕᖅᑐᑦ ᑕᕝᕙᓐᖓᑦ 
ᑎᑎᕐᕕᐅᔪᓐᓇᖅᑐᒥᑦ 100ᒥᑦ: 

 
1. ᖃᐅᔨᓴᐃᓂᐅᑉ ᓯᕗᓪᓕᐅᔾᔭᐅᓯᒪᓂᖓ (20 ᓈᓴᐅᑏᑦ) 
2. ᐱᐅᓂᖓ ᖃᐅᔨᓴᐃᓂᐅᑉ (25 ᓈᓴᐅᑏᑦ) 
3. ᐱᒐᓱᐊᕐᑑᑉ ᓯᕗᓪᓕᐅᑎᖁᔭᖓ (20 ᓈᓴᐅᑏᑦ) 
4. ᐱᓕᒻᒪᑦᓴᐃᓂᖅ ᐊᒻᒪᓗ ᐃᖅᑲᓇᐃᔭᕐᑎᑦᓯᓂᖅ (20 ᓈᓴᐅᑏᑦ) 
5. ᑐᓴᕋᓱᐊᕐᓂᖅ ᐊᒻᒪ ᐅᓂᒃᑳᓕᐅᕆᐊᖃᕐᓂᖅ (15 ᓈᓴᐅᑏᑦ) 

 
ᐱᒐᓱᐊᕐᑐᑦ ᖃᐅᔨᒪᒋᐊᓖᑦ ᐃᓘᓐᓇᑎᒃ ᑐᓂᔭᐅᕙᙱᒻᒪᑕ ᑐᑦᓯᕋᐅᑏᑦ ᑐᓂᔭᑦ ᐅᕗᖓ IQRF ᕿᒥᒡᕈᔭᐅᓂᕐᒥᒃ 
ᑲᑎᒧᒪᓂᕐᓂ ᑲᒪᒋᔭᖏᑦ ᐆᒪᔪᓕᕆᔨᕐᔪᐊᓂ ᑲᑎᒪᔨᐅᖃᑕᑦ. ᑐᑦᓯᕋᐅᑏᑦ ᓈᓴᐅᑎᑖᕆᐊᓖᑦ 50ᓂᒃ ᑲᒪᒋᔭᐅᓂᐊᕐᐸᑕ. 
ᐃᓘᓐᓇᑎᒃ ᑎᒥᐅᔪᑦ ᐊᒻᒪᓗ ᑲᒪᒋᔭᒥᒃ ᓯᕗᓕᕐᑏᑦ ᑐᓴᕐᑎᑕᐅᓂᐊᕐᑐᑦ ᑎᑎᖅᑲᑎᒍᑦ ᐆᒪᔪᓕᕆᔨᕐᔪᐊᓂᒃ ᑲᒪᒋᔭᖓᑦ 
ᑲᔪᓯᓂᐊᕐᒪᖔᑦ ᑭᖑᓪᓕᕐᒥᒃ ᕿᒥᒡᕈᔭᐅᓂᕐᒧᑦ. 

 
ᑲᑎᒪᔨᑦ ᑕᖅᑲᒃᑯᓄᖓ ᑐᓴᔭᐅᓗᑎᒃ ᕿᒥᕐᕈᓇᖕᓂᐊᖅᐳᑦ ᑐᒃᓯᕋᐅᑎᓂᒃ ᑐᒡᓕᐊᓂ ᕿᒥᕐᕈᓇᖕᓇᐅᓕᖅᐸᑦ 
ᑲᑎᒪᓂᖃᖅᑎᓪᓗᒋᑦ IQRF ᑮᓇᐅᔭᖁᑎᖏᓐᓄᑦ ᑲᑎᒪᒍᑎᖃᕐᓂᕐᓂ. ᐆᒪᔪᓕᕆᔨᕐᔪᐊᓂᑦ ᐆᒪᔪᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᑦ ᑐᑭᓯᑎᑦᓯᒋᐊᕈᑎᓂᒃ ᑎᑎᖅᑲᓂᒃ ᓇᐃᓈᖅᓯᒪᔪᓂᒃ ᐊᑐᐃᓐᓇᐅᑎᑦᑎᓂᐊᖅᐳᑦ ᐱᓕᕆᐊᒃᓴᑦ 
ᑐᓴᒐᒃᓴᖏᑦ ᐊᑐᖅᑕᐅᓗᑎᒃ. ᑐᒃᓯᕋᐅᑎᓕᐅᖅᓯᒪᔪᑦ ᐅᐸᒍᑎᔭᕆᐊᑐᖏᑦᑐᑦ ᑲᑎᒪᔨᓄᑦ ᑐᒃᓯᕋᐅᑎᒥᖕᓂᒃ 
ᐅᖃᐅᓯᖃᕆᐊᖅᑐᕐᓗᑎᒃ. ᑭᓯᐊᓂᓕ, ᑐᒃᓯᕋᐅᑎᓕᐅᖅᑐᑦ ᐃᒃᓯᕙᖃᑕᐅᔪᓐᓇᖅᑐᑦ ᑲᑎᒪᔨᑦ ᕿᒥᕐᕈᓇᓕᖅᑎᓪᓗᒋᑦ 
ᑐᒃᓯᕋᐅᑎᓂᒃ ᐊᒻᒪ ᑕᐃᒪᐃᖁᔭᐅᓪᓗᑎᒃ ᑎᓕᐅᖅᑕᐅᕗᑦ ᑭᐅᔪᓐᓇᕐᓂᐊᕐᒪᑕ ᐊᐱᖅᑯᑎᑕᖃᕐᓂᖅᐸᑦ ᑲᑎᒪᔨᓂᑦ. 
ᐆᒪᔪᓕᕆᔨᕐᔪᐊᑦ ᐃᓕᓴᖅᓯᕗᑦ ᑮᓇᐅᔭᐃᑦ ᐊᑐᐃᓐᓇᐅᖏᓐᓇᕈᓐᓇᖏᓐᓂᖏᓐᓄᑦ ᐅᕝᕙᓗ ᐸᕐᓇᒋᐊᑐᓂᖏᓐᓄᑦ 
ᐅᐸᒍᑎᔭᕆᐊᒃᓴᖅ ᑲᑎᒪᔪᓄᑦ ᐊᔪᕐᓇᖃᑦᑕᕐᓂᖓᓄᑦ ᑕᒪᓐᓇᓗ ᐃᓱᒪᒃᓴᖅᓯᐅᕈᑕᐅᔪᓄᑦ ᐊᒃᑐᐃᓂᖃᕐᓂᐊᖏᑦᑐᖅ 
ᑮᓇᐅᔭᖅᑐᕈᑎᓂᒃ ᑐᒃᓯᕋᐅᑎᖏᓐᓄᑦ ᐅᐸᒍᑎᔪᓐᓇᖏᒃᑲᓗᐊᖅᐸᑕ. 

 
ᑕᐃᒪᓕ ᑐᓐᖓᕕᒋᓗᒋᑦ ᖁᕝᕙᓯᒃᑐᒥᒃ ᓈᓴᐅᑎᑎᒍᑦ ᑎᑎᕐᓂᖃᖅᐸᑕ ᒪᓕᒡᓗᒋᑦ ᒪᓕᒐᖏᑦ ᑐᑭᖃᖏᑦᑐᖅ 
ᐱᓕᕆᐊᒃᓴᕆᔭᐅᔪᒪᔪᖅ ᑮᓇᐅᔭᖃᖅᑎᑕᐅᓂᐊᕐᓂᖓᓂᒃ. ᑲᑎᒪᔨᐅᔪᑦ ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᐅᓄᑲᓪᓚᒃᑐᓂᒃ 
ᐊᔾᔨᒌᖏᑦᑐᓂᒃ ᐱᔾᔪᑎᐅᔪᓂᒃ ᖃᐅᔨᒋᐊᓕᖅᑎᓪᓗᒋᑦ ᐱᓕᕆᐊᒃᓴᕆᔭᐅᔪᒪᔪᖅ ᐊᑑᑎᖃᑦᑎᐊᕐᓂᐊᕐᒪᖔᑦ IQRF 
ᑮᓇᐅᔭᖁᑎᖏᓐᓂᒃ ᐊᑐᕐᓗᑎᓂ. 

 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᔪᓐᓇᕐᓂᖃᖅᐳᑦ ᐊᑐᓕᖁᔭᓕᐅᕐᓂᕐᒥᒃ ᑐᓐᖓᕕᒋᓗᒋᑦ ᖃᐅᔨᒪᓂᕆᔭᖏᑦ ᐊᒻᒪ 
ᐱᓕᕆᔪᓐᓇᕐᓂᕆᔭᖏᑦ, ᐊᒻᒪ ᐃᒪᐃᑦᓱᒪᒍᑎᒃ ᐃᒪᐃᑦᑐᓐᓇᖅᐳᑦ: 

 
• ᐃᓱᒪᓕᐅᕐᓗᑎᒃ ᑐᒃᓯᕋᐅᑎᓕᐊᖑᔪᖅ ᐊᖑᒻᒪᑎᖕᒪᖔᑦ ᒪᓕᒐᕐᓄᑦ ᓴᓇᔭᐅᓯᒪᔪᓄᑦ ᐃᓗᐊᓂ 

ᑮᓇᐅᔭᖃᖅᑎᑦᑎᓂᕐᒧᑦ ᒪᓕᒐᖏᓐᓂ; 



• ᓇᓗᓇᐃᖅᓯᓗᑎᒃ ᐊᒻᒪ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᓯᖏᓐᓂᒃ ᑐᓴᒐᒃᓴᐅᔪᓂᒃ ᐃᓗᐊᓃᑦᑐᓂᒃ ᑐᒃᓯᕋᐅᑎᑦ 
ᐅᕝᕙᓗ ᓄᓇᕗᑦ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑎᖏᓐᓄᑦ ᐃᓱᒪᒃᓴᖅᓯᐅᕈᑕᐅᓐᓂᖏᑦᑐᓄᑦ 
ᐊᑐᓕᖁᔭᓕᐅᖅᑎᓪᓗᒋᑦ ᑐᒃᓯᕋᐅᑎ ᑮᓇᐅᔭᖃᖅᑎᑕᐅᖁᓪᓗᒍ ᑮᓇᐅᔭᖃᖅᑎᑕᐅᖁᖏᓪᓗᒍᓘᓐᓃᑦ; 

• ᖃᐅᔨᒋᐊᕐᓗᑎᒃ ᐊᓯᐊᒍᑦ ᓈᓴᐅᓯᖅᓱᐃᓂᐅᑉ ᑎᑎᖅᓯᖃᑦᑕᕐᓂᐅᑉ ᑐᒃᓯᕋᐅᑎ ᑐᓐᖓᕕᖃᕐᒪᖔᑦ 
ᒫᓐᓇᕐᓂᓴᐅᓂᖅᐹᓂᒃ ᓯᕗᓪᓕᐅᔾᔭᐅᓯᒪᔪᓂᒃ; 

• ᕿᒥᕐᕈᓇᒡᓗᑎᒃ ᐊᒻᒪ ᐊᑐᓕᖁᔭᓕᐅᕐᓗᑎᒃ ᐊᔾᔨᒋᓐᖏᑕᖏᓐᓂᒃ ᐊᑭᖃᖁᓪᓗᒋᑦ ᑐᒃᓯᕋᐅᑎᐅᔪᑦ 
ᑮᓇᐅᔭᖅᑐᕈᑎᒃᓴᓄᑦ; ᐊᒻᒪᓗ 

• ᓴᓇᓗᑎᒃ ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑦᓯᓂᕐᒧᑦ ᒪᓕᒐᕐᓂᒃ ᓯᕗᕐᖓᒍᑦ ᑐᓂᓯᓚᐅᖏᓐᓂᖏᓐᓂᒃ 
ᑮᓇᐅᔭᖅᑐᕈᑎᒃᓴᐅᓂᐊᖅᑐᓂᒃ. 

 
ᓈᓴᐅᑎᓕᕐᓱᐃᓂᕐᒧᑦ ᒪᓕᒐᖏᑦ: ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ ᓯᕗᓪᓕᐅᑎᖁᔭᑦ 

 
ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᑦ ᓈᓴᐅᑎᓕᕐᓱᕐᑕᐅᕙᑦᑐᑦ ᐆᒪᔪᓕᕆᔨᕐᔪᐊᓂ ᐆᒪᔪᓕᕆᓂᕐᒧᑦ 
ᐃᖅᑲᓇᐃᔭᕐᑎᓄᑦ ᑐᙵᕕᒋᓪᓗᒋᑦ ᐆᒪᔪᓕᕆᔨᕐᔪᐊᑦ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ 
ᓯᕗᓪᓕᐅᑎᖁᔭᖏᑦ ᐊᒻᒪᓗ ᐊᕕᑦᑐᕐᓯᒪᔪᓂ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᖏᑦ 
ᑲᑦᑐᖏᑦ ᓈᓴᐅᑎᑖᕐᑐᑦ ᐃᒫᑎᒋ 20.00. 

 
ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᓯᒪᔭᖏᑦ ᓴᓇᔭᐅᖃᑦᑕᖅᐳᑦ ᑐᓐᖓᕕᒋᓪᓗᒋᑦ ᐆᒪᔪᓕᕆᔨᕐᔪᐊᑦ ᓯᕗᓪᓕᕐᒥ ᐊᒻᒪᓗ 
ᑐᒡᓕᐊᓂ ᑐᕌᒐᒃᓴᖏᑦ ᓇᓗᓇᐃᖅᑕᐅᓯᒪᔪᑦ ᓇᓴᐅᑎᖏᓐᓂ 5.2.33 ᐊᒻᒪ 5.2.34 ᓄᓇᕗᒥ ᓄᓇᑖᕈᑎᓄᑦ 
ᐊᖏᕈᑎᓂ. ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᓯᒪᔭᖏᑦ ᓇᓂᔭᐅᔪᓐᓇᖅᐳᑦ ᐅᕙᓂ ᐆᒪᔪᓕᕆᔨᕐᔪᐊᑦ ᐆᒪᔪᑦ 
ᒥᐊᓂᕆᔭᐅᓂᖏᓐᓄᑦ ᐊᒻᒪ ᖃᐅᔨᓴᖅᑕᐅᓂᖏᓐᓄᑦ ᓯᕗᓪᓕᐅᔾᔭᐅᓯᒪᔪᑦ   ᐊᑐᐃᓐᓇᐅᔪᑦ ᐅᕙᓂ ᐆᒪᔪᓕᕆᔨᕐᔪᐊᑦ 
ᐊᒻᒪᓗ ᓯᕗᓂᒃᓴᑦᑎᓐᓂ ᐊᑐᐃᓐᓇᐅᓂᐊᖅᑐᑦ ᐅᕙᓂ ᐆᒪᔪᓕᕆᔨᕐᔪᐊᑦ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖓᓐᓂ 
(nwmb.com). ᐆᒪᔪᓕᕆᔨᕐᔪᐊᑦ ᓯᕗᓪᓕᐅᔾᔭᐅᓯᒪᔪᓂᒃ ᓈᓴᐅᓯᖅᑐᐃᕙᒃᐳᑦ  1ᒥᑦ ᑎᑭᓪᓗᒍ 6, ᒪᓕᒡᓗᒋᑦ ᖃᐅᔨᔭᐅᔪᑦ 
ᐆᒪᔪᓕᕆᔨᕐᔪᐊᓄᑦ ᐊᕐᕌᒍᑦ ᐱᖓᓱᑕᒫᓐ. ᐅᓄᕐᓂᖅᐹᖑᔪᑦ ᑐᓂᔭᐅᔪᓐᓇᖅᑐᑦ ᑎᑎᕈᑎ ᐆᒪᔪᓕᕆᔨᕐᔪᐊᓄᑦ 
ᓯᕗᓪᓕᐅᔭᐅᓯᒪᔪᓄᑦ ᐅᓇ 5.00 ᓈᓴᐅᑦ. 

 
ᑖᒃᑯᐊ ᐊᒡᒍᖅᑐᖅᓯᒪᓂᕐᒥ ᐅᒪᔪᐃᑦ ᒥᐊᓂᕆᔭᐅᓂᖏᓐᓄᑦ ᐊᒻᒪ ᖃᐅᔨᓴᖅᑕᐅᓂᒃᓴᖏᓐᓄᑦ ᓯᕗᓪᓕᐅᔾᔭᐅᓯᒪᔪᑦ 
ᓴᓇᔭᐅᖃᑦᑕᖅᑐᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᖅᑯᑎᖃᕐᖢᑎᒃ ᐊᒡᒍᖅᑐᖅᓯᒪᓂᕐᒥ ᐃᓕᓐᓂᐊᓯᓐᓈᑦ 
ᑲᑎᒪᑎᑦᓯᑎᓪᓗᒋᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᕐᕋᒍᑦ ᐱᖓᓱᑕᒫᓐ. ᐊᒡᒍᖅᑐᖅᓯᒪᓂᕐᒥ ᓯᕗᓪᓕᐅᔾᔭᐅᓯᒪᔪᑦ 
ᓈᓴᐅᓯᖅᑐᖅᑕᐅᕙᒃᐳᑦ 1ᒥᑦ ᑎᑭᓪᓗᒍ 6, ᒪᓕᒡᓗᒋᑦ ᐋᖅᑭᒡᑕᐅᔪᑦ ᐊᒡᒍᖅᑐᖅᓯᒪᓂᕐᒧᑦ ᑭᒡᒐᖅᑐᖅᑎᒋᔭᐅᔪᓂᑦ. 
ᐅᓄᕐᓂᖅᐹᖑᔪᑦ ᑎᑎᕈᑎᑦ ᑐᓂᔭᐅᔪᓐᓇᖅᑐᑦ ᑖᒃᑯᓄᖓ ᓯᕗᓪᓕᐅᔾᔭᐅᓯᒪᔪᓄᑦ 15.00 ᓈᓴᐅᑦ. 

 
ᐆᒪᔪᓕᕆᔨᕐᔪᐊᓄᑦ ᓯᕗᓪᓕᐅᔾᔭᐅᓯᒪᔪᑦ 5.00 ᓈᓴᐅᑏᑦ 
ᐊᒡᒍᖅᑐᖅᓯᒪᓂᕐᒥ ᓯᕗᓪᓕᐅᔾᔭᐅᓯᒪᔪᑦ 15.00 ᓈᓴᐅᑏᑦ 

 
ᑕᐃᒪᓕ ᐱᔪᓐᓇᖁᓪᓗᖏᑦ ᑎᑎᕈᑎᓂᒃ ᑐᓂᔭᐅᔪᓐᓇᖁᓗᒋᑦ ᐆᒪᔪᓕᕆᔨᕐᔪᐊᑦ ᐊᒻᒪ ᐊᒡᒍᖅᑐᖅᓯᒪᓂᕐᒥ 
ᓯᕗᓪᓕᐅᔾᔭᐅᓯᒪᕗᑦ, ᐱᓕᕆᐊᑦ ᑐᕌᒐᒃᓴᓪᓗᐊᑕᖏᑦ ᑭᐅᓯᓯᒪᔭᕆᐊᖃᖅᑐᑦ ᓯᕗᓪᓕᐅᔾᔭᐅᓯᒪᔪᓂᒃ ᐊᒻᒪ ᓴᖅᑭᑦᑐᑦ 
ᐱᓕᕆᐊᒥᑦ ᐃᑲᔪᖅᓯᓂᖃᕆᐊᖃᖅᑐᑦ ᑭᐅᓯᓂᕐᒥᒃ ᓯᕗᓪᓕᐅᔾᔭᐅᓯᒪᔪᓂᒃ ᐊᖅᑯᑎᖃᕐᓗᑎᒃ ᓴᖅᑭᑦᑐᓂᒃ ᖃᐅᔨᓴᐃᓂᕐᒥᑦ. 
ᑕᐃᒪᓕ ᐱᓕᕆᐊᖅ ᑭᐅᓯᓯᒪᒃᐸᑦ ᐅᓄᑲᓪᓚᒃᑐᓂᒃ ᓯᕗᓪᓕᐅᔾᔭᐅᓯᒪᔪᓂᒃ, ᑎᑎᕈᑎᖏᑦ ᑐᓂᔭᐅᖃᑦᑕᕐᓂᐊᖅᑐᑦ 
ᒪᓕᒡᓗᑕᐅᓗᑎᒃ ᐊᑑᑎᖃᕐᓂᖅᐹᖅ ᓯᕗᓪᓕᐅᔾᔭᐅᓯᒪᔪᖅ. 

 
ᓈᓴᐅᑎᑎᒍᑦ ᑎᑎᖅᓯᓂᕐᒧᑦ ᒪᓕᒐᖏᑦ: ᐱᐅᓂᖓ ᖃᐅᔨᓴᐃᓂᐅᑉ 

 
ᐱᐅᓂᖏᑦ ᖃᐅᔨᓴᐃᓂᐅᑉ ᓈᓴᐅᑎᑎᒍᑦ ᑎᑎᕈᑎᑖᖅᑎᑕᐅᕙᒃᐳᑦ ᐆᒪᔪᓕᕆᔨᕐᔪᐊᑦ ᐆᒪᔪᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᓐᓄᑦ ᑐᓐᖓᕕᒋᓪᓗᒋᑦ ᐱᖓᓱᑦ ᒪᓕᒐᕆᔭᐅᔪᑦ, ᐅᓄᕐᓂᖅᐹᓂᒃ ᑎᑎᕈᓐᓇᖅᑎᓪᓗᒋᑦ 25.00 
ᓈᓴᐅᑎᓂᒃ. 

http://www.nwmb.com/
http://www.nwmb.com/
http://www.nwmb.com/
http://www.nwmb.com/


 

ᐱᐅᓯᖓ ᐊᒻᒪ ᐱᓕᕆᐊᑉ ᐋᖅᑭᒡᓯᒪᓂᖓ 10.00 ᓈᓴᐅᑏᑦ 
ᑲᒪᒋᔮᖅ ᐱᑕᖃᕐᓂᐊᕐᐸ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᓴᕋᑦᓴᓂᒃ ᐊᑐᕈᓐᓇᕐᑐᓂᒃ 
ᐆᒪᔪᓕᕆᔨᕐᔪᐊᓂ ᐆᒪᔪᕐᓂᒃ ᐊᐅᓚᑦᓯᓂᖏᓐᓄᑦ ᒫᓐᓇᕈᓗᒃ ᓯᕗᓂᑦᑎᓐᓂ (1-3 ᐊᒡᕌᒍᓂ?) 

 
15.00 ᓈᓴᐅᑏᑦ 

 

ᓈᓴᐅᑎᓕᕐᓱᐃᓂᕐᒧᑦ ᒪᓕᒐᑦ: ᐱᒐᓱᐊᕐᑑᑉ ᓯᕗᓪᓕᐅᑎᖁᔭᖓ 
 

IQRF ᑮᓇᐅᔭᖃᒃᑲᐃᒍᑏᑦ ᐊᓚᒃᑲᓚᐅᕐᓯᒪᔭᖓᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ (ᐆᒪᔪᓕᕆᔨᕐᔪᐊᑦ 
ᐅᕝᕙᓘᓐᓃᑦ ᑲᑎᒪᔩᑦ) ᑮᓇᐅᔭᖃᕐᑎᑦᑐᒋᑦ ᑲᒪᒋᔭᑦ ᓯᕗᓕᕐᑎᖃᕐᑐᑦ ᐃᓄᓐᓂᒃ ᐊᒻᒪᓘᓐᓃᑦ ᓄᓇᓕᓐᓂ ᑎᒥᐅᔪᓂᒃ 
ᐅᕝᕙᓘᓐᓃᑦ ᓄᓇᕗᑦᒥ ᓄᓇᖃᕐᑐᓂᒃ, ᐱᓗᐊᕐᑐᒥᒃ ᐊᖑᓇᓱᒃᑐᓕᕆᔩᑦ ᐊᒻᒪᓗ ᐃᓄᐃᑦ ᐊᑎᖃᖃᑕᐅᔪᑦ. ᐊᒥᓲᓂᕐᐹᑦ 
ᓈᓴᐅᑏᑦ ᑐᓂᔭᑦ ᓯᕗᓪᓕᐅᖁᔭᒧᑦ ᐱᒐᓱᐊᕐᑐᒧᑦ ᐃᒪᐃᓪᓗᐊᕐᐳᑦ 20.00 ᓈᓴᐅᑏᑦ. 

 
ᐃᓄᐃᑦ ᑎᒥᖁᑎᖏᑦ (ᓲᕐᓗ ᐊᖑᓇᓱᒃᑐᓕᕆᔩᑦ) ᐅᕝᕙᓖᓐᓃᑦ ᐃᓄᐃᑦ ᐊᑎᖃᖃᑕᑦ 20.00/20.00 ᓈᓴᐅᑏᑦ 
ᓄᓇᕗᑦᒥ ᓄᓇᓖᑦ ᑎᒥᖁᑎᖏᑦ (ᓲᕐᓗ ᓄᓇᓕᓐᓂ ᖃᐅᔨᓴᕐᑏᑦ ᑎᒥᖏᑦ) 15.00/20.00 ᓈᓴᐅᑏᑦ 
ᓄᓇᕗᑦᒥ ᓄᓇᖃᕐᑐᑦ 10.00/20.00 ᓈᓴᐅᑏᑦ 

 
ᓈᓴᐅᑎᓕᕐᓱᐃᓂᕐᒧᑦ ᒪᓕᒐᑦ: ᐱᓕᒻᒪᑦᓴᐃᓂᖅ ᐊᒻᒪᓗ ᐃᖅᑲᓇᐃᔭᕐᑎᑦᓯᓂᖅ 

 
ᑮᓇᐅᔭᖃᖅᑎᑕᐅᓂᖏᓐᓄᑦ ᐊᒻᒪ ᐃᓕᓐᓂᐊᖅᑎᑦᓯᓂᐊᕐᓂᖏᓐᓄᑦ ᓈᓴᐅᑎᑎᒍᑦ ᑎᑎᕈᑎᑖᖅᑎᑕᐅᕙᒃᐳᑦ ᓄᓇᕗᑦ 
ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐅᒪᔪᓕᕆᓂᕐᒧᑦ ᐃᖅᑲᓇᐃᔭᖅᑎᖏᓐᓄᑦ ᑐᓐᖓᕕᒋᓪᓗᒋᑦ ᐱᖓᓱᑦ ᒪᓕᒐᐃ,ᑦ 
ᐅᓄᕐᓂᖅᐹᑦ ᑎᑎᕈᑕᐅᔪᓐᓇᖅᑐᑦ 20.00 ᓈᓴᐅᑏᑦ. 

 
ᐱᒋᐅᕐᓴᑎᑦᓯᓂᖅ ᐅᕝᕙᓘᓐᓃᑦ ᐱᓕᒻᒪᑦᓴᐃᓂᖅ ᐃᓄᓐᓂᒃ ᐊᑎᖃᖃᑕᓂᒃ 10.00 ᓈᓴᐅᑏᑦ 
ᐃᖅᑲᓇᐃᔭᕐᑎᑦᓯᓂᖅ ᓄᓇᕗᑦᒥ ᓄᓇᖃᕐᑐᓂᒃ 10.00 ᓈᓴᐅᑏᑦ 

 
ᓈᓴᐅᑎᑎᒍᑦ ᑎᑎᕈᑎᑦ ᒪᓕᒐᖏᑦ: ᑐᓴᕋᓱᐊᕐᓂᕐᒧᑦ ᐊᒻᒪ ᐅᓂᒃᑳᓕᐅᕆᐊᖃᕐᓂᕐᒧᑦ 

 
ᑐᓴᕋᓱᐊᕐᓂᒧᑦ ᐊᒻᒪ ᐅᓂᒃᑳᓕᐅᕐᓂᕐᒧᑦ ᓈᓴᐅᑎᑎᒍᑦ ᑎᑎᕈᑎᖃᖅᑎᑦᓯᕙᒃᑐᑦ ᐆᒪᔪᓕᕆᔨᕐᔪᐊᑦ ᐆᒪᔪᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᑦ ᑐᓐᖓᕕᖃᕐᖢᑎᒃ ᐱᖓᓱᓂᒃ ᒪᓕᒐᐅᔪᓂᒃ, ᐅᓄᕐᓂᖅᐹᖅ ᑎᑎᕈᑕᐅᔪᓐᓇᖅᑐᖅ 15.00 ᓈᓴᐅᑏᑦ. 

 
ᐊᕕᑦᑐᕐᓯᒪᔪᓂ ᐅᕝᕙᓘᓐᓃᑦ ᓄᓇᓕᓐᓂ ᓯᕗᕐᖓᒍᑦ ᖃᐅᔨᓴᕐᓂᐅᑉ ᑐᓴᕋᓱᐊᕐᓃᑦ ᐊᒻᒪᓗ 
ᐃᑲᔪᕈᑏᑦ ᑲᒪᒋᔭᒧᑦ (ᓲᕐᓗ ᐊᖑᓇᓱᒃᑐᓕᕆᔩᑦ ᑎᒥᖏᓐᓂᒃ ᑎᑎᖅᑲᑦ, ᐅᖄᓚᓃᑦ) 10.00 ᓈᓴᐅᑏᑦ 

ᐸᕐᓇᐅᑎᑦ ᐅᓂᒃᑳᓕᐅᕐᓂᕐᒧᑦ ᓄᓇᓕᖕᓄᑦ (ᐅᒃᑐᕈᑎᒋᓗᒍ ᓄᓇᓕᖕᓂ ᐅᖃᐅᓯᒃᑯᑦ ᐅᓂᒃᑳᑦ, 
ᐊᒻᒪᓘᓐᓃᑦ ᑐᓂᐅᖃᕐᑕᐅᓂᖏᑦ ᑎᑎᕋᕐᓯᒪᔪᑦ ᐅᓂᒃᑳᑦ). 5.00 ᓈᓴᐅᑏᑦ 

 
ᐱᒐᓱᐊᕐᑐᑦ ᐊᒃᓱᕈᐊᖑᓪᓗᑎᒃ ᑐᓴᕐᕕᖃᕋᓱᐊᖁᔭᐅᙱᓚᑦ ᐆᒪᔪᓕᕆᔨᕐᔪᐊᓂ ᐆᒪᔪᓕᕆᓂᕐᒧᑦ ᐃᖅᑲᓇᐃᔭᕐᑎᓂᒃ ᐱᓗᒋᑦ 
ᓈᓴᐅᑎᓕᕐᓱᐃᓃᑦ ᑐᑦᓯᕋᐅᑎᖏᓐᓂᒃ. ᐊᒡᒍᕐᓯᒪᓂᖏᑦ ᐊᒻᓴᒪᓗ ᑐᑭᒋᔭᐅᑎᑕᑦ ᓈᓴᐅᑎᓕᕐᓱᐃᓂᕐᒧᑦ ᐋᕿᑦᑕᖏᑦ 
ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑏᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᙱᑦᑐᑦ ᐊᒻᒪᓗ ᐊᑐᐃᓐᓇᐅᑐᐃᓐᓇᕐᑐᑦ ᑲᑎᒪᔨᓄᑦ 
ᑐᑦᓯᕋᕐᐸᑕ. 

 

 
ᑐᓴᖅᑎᑦᑎᓂᖅ ᑮᓇᐅᔭᖃᖅᑎᑦᑎᓂᕐᒧᑦ ᐃᓱᒪᓕᐅᕈᑕᐅᔪᓂᒃ ᐊᒻᒪ ᑮᓇᐅᔭᖃᖅᑎᑦᑎᓂᕐᒧᑦ ᒪᓕᒐᖏᑦ 



ᐃᓘᓐᓇᑎᒃ ᐃᒻᒥᒃᑯᑦ ᐱᒐᓱᐊᕐᑐᑦ ᑐᓴᕐᑎᑕᐅᓂᐊᕐᑐᑦ ᑎᑎᖅᑲᑎᒍᑦ ᐅᑯᐊ ᐆᒪᔪᓕᕆᔨᕐᔪᐊᑦ ᑮᓇᐅᔭᖃᒃᑲᐃᓂᕐᒧᑦ 
ᐃᓱᒪᓕᐅᕈᑎᖏᓐᓂᒃ.  ᑲᒪᒋᔭᑦ ᐊᖏᕐᑕᐅᔪᑦ ᑮᓇᐅᔭᖃᕐᑎᑕᐅᓂᕐᒥᒃ ᑐᓴᕐᑎᑦᓯᒍᑕᐅᓂᐊᕐᒥᔪᑦ ᑮᓇᐅᔭᖃᕐᑎᑕᐅᓂᕐᒧᑦ 
ᒪᓕᒃᑕᐅᒋᐊᓕᓐᓂᒃ. ᑲᒪᒋᔭᑦ ᑮᓇᐅᔭᖃᕐᑎᑕᑦ ᐅᕘᓇ IQRF ᑮᓇᐅᔭᖃᒃᑲᐃᒍᑏᑦ ᑐᓂᓯᒍᑕᐅᒋᐊᓖᑦ 
ᓇᓗᓇᐃᕐᓯᒍᑎᓂᒃ ᑎᑎᖅᑲᑎᒍᑦ ᐊᓯᖏᑦ ᓇᓗᓇᐃᕐᑕᑦ ᑮᓇᐅᔭᑦ ᑐᑦᓯᕋᐅᒻᒥ ᐊᖏᕐᑕᐅᒋᐊᖏᑕ. 

 
ᐱᓕᕆᐊᒃᓴᐃᑦ ᑕᐃᒃᑯᐊ ᐊᖑᒻᒪᑎᖏᑦᑐᑦ IQRF ᑮᓇᐅᔭᖁᑎᖏᑎᒍᑦ ᑐᓴᕋᓱᐊᕆᐊᖃᕐᓂᕐᒧᑦ ᑕᐃᑦᓱᒪᓂ 
ᑐᓴᕋᓱᐊᕆᐊᖃᖅᑎᓪᓗᒋᑦ ᑕᐃᑦᓱᒪᓂ ᐆᒪᔪᓕᕆᔨᕐᔪᐊᑦ ᐊᖏᖅᑕᐅᑎᓪᓗᒋᑦ, ᑮᓇᐅᔭᐃᑦ ᒪᓕᒐᖃᖅᑎᑕᐅᓂᐊᖅᑐᑦ 
ᐱᓕᕆᐊᒃᓴᐅᔪᖅ ᐊᖑᒻᒪᑎᓕᖁᓪᓗᒍ IQRF ᑮᓇᐅᔭᖃᒃᑲᐃᒍᑏᑦ ᑐᓴᕋᓱᐊᕆᐊᖃᕐᒧᑦ ᒪᓕᒐᖏᓐᓄᑦ. ᑖᒃᑯᐊ 
ᐆᒪᔪᓕᕆᔨᕐᔪᐊᑦ ᐃᓚᒋᐊᖅᓯᒃᑲᓐᓂᕈᓐᓇᖅᑐᑦ ᐱᔪᒪᒍᑎᒃ ᑮᓇᐅᔭᖃᖅᑎᑕᐅᓂᖏᓐᓄᑦ ᒪᓕᒐᒃᓴᖏᓐᓂᒃ ᓯᕗᕐᖓᒍᑦ 
ᑮᓇᐅᔭᖅᑐᕈᑎᒃᓴᖏᑦ ᑐᒃᓯᕋᖅᑑᑉ ᑐᓂᔭᐅᓚᐅᖏᓐᓂᖏᓐᓂ. 

 
ᑐᑦᓯᕋᐅᑏᑦ ᐅᖓᒡᕙᕆᐊᖁᔨᓂᕐᒥᒃ ᐱᔭᕇᕋᓱᐊᕐᓗᓂ ᐆᒪᔪᓕᕆᔨᕐᔪᐊᑦ ᑮᓇᐅᔭᖃᒃᑲᐃᓂᖏᓐᓄᑦ ᒪᓕᒃᑕᐅᒋᐊᓕᓐᓂᒃ 
ᑲᒪᒋᔭᐅᕙᓐᓂᐊᕐᑐᑦ ᐊᓚᒃᑲᕋᐃᑉᐸᑕ, ᓱᓕᔪᕆᔭᐅᓕᕈᓐᓇᕐᑐᑦ ᐊᐃᕙᒍᑏᑦ ᐱᑕᖃᕐᓗᒋᑦ ᐊᖏᕐᓂᕐᒧᑦ ᐅᖓᒡᕙᕆᐊᕈᒻᒥᒃ. 
ᑐᑦᓯᕋᐅᑏᑦ ᐅᖓᒡᕙᕆᐊᖁᔨᓂᕐᒥᒃ ᐊᖏᕈᑕᐅᒪᔪᒥ ᑐᓂᓯᓯᒪᒡᕕᐅᒋᐊᓕᒻᒥᒃ ᐋᔩᕈᑎᖃᕐᓗᓂ ᑲᒪᒋᔭᒥᒃ ᓯᕗᓕᕐᑎᒧᑦ 
ᐊᒻᒪᓗ ᐆᒪᔪᓕᕆᔨᕐᔪᐊᑦ. 

 
 

ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑎᑦ: 
 
ᑮᓇᐅᔭᖃᕐᑎᑕᐅᓂᕐᒧᑦ ᒪᓕᒃᑕᐅᒋᐊᓖᑦ ᐱᔭᕇᕐᑕᐅᑉᐸᑕ, ᐆᒪᔪᓕᕆᔨᕐᔪᐊᑦ ᐋᔩᕈᑎᖃᕐᓂᐊᕐᑐᑦ ᐃᑲᔪᕐᓯᓂᕐᒧᑦ 
ᐊᖏᖃᑎᒌᒍᒻᒥᒃ ᐱᖃᑎᒋᓗᒋᑦ ᐊᑕᔪᑦ ᑎᒥᐅᔪᑦ ᐅᕝᕙᓘᓐᓃᑦ ᐃᒻᒥᓂᕐᓱᕐᑐᑦ. ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑏᑦ 
ᑐᓴᕐᑎᑦᓯᓂᐊᕐᑐᑦ ᑲᒪᒋᔭᒧᑦ ᓯᕗᓕᕐᑎᒥᒃ ᐋᔩᕈᑎᒋᓗᒍ ᐃᑲᔪᕐᓯᓂᕐᒧᑦ ᐊᖏᖃᑎᒌᒍᑏᑦ. 

 
 



ᐊᕐᕌᒍᑕᒫᓐ ᐊᑐᖅᑕᐅᔪᒃᓴᑦ ᐋᖅᑭᒡᓱᖅᓯᒪᓂᖏᑦ IQRF ᑮᓇᐅᔭᖁᑎᖏᓐᓄᑦ ᐊᒻᒪᓗ ᐱᒻᒪᕆᐅᑎᐅᔪᑦ ᐅᓪᓗᐃᑦ 
 

ᐃᓄᓐᓂᒃ ᐊᒻᒪᓗ ᓄᓇᓕᓐᓂᒃ ᑐᙵᕕᖃᕐᑐᑦ ᑎᒥᐅᔪᑦ ᑐᓴᕐᑎᑕᐅᓗᑎᒃ ᐅᑯᓂᖓ 
• ᖃᓄᑐᐃᓐᓇᖅ ᐊᓯᔾᔨᕈᑎᓂᒃ IQRF ᑮᓇᐅᔭᖃᒃᑲᐃᒍᑏᑦ ᐊᑐᐊᒐᖏᓐᓄᑦ; 
• ᖃᓄᑐᐃᓐᓇᖅ ᐊᓯᔾᔨᕈᑎᓂᒃ ᐆᒪᔪᓕᕆᔨᕐᔪᐊᑦ ᐊᒻᒪᓗ ᐊᒡᒍᑐᕐᓯᒪᔪᓂ ᐆᒪᔪᓕᕆᔩᑦ 

ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᖏᓐᓄᑦ; ᐊᒻᒪᓗ 
• ᖃᓄᑐᐃᓐᓇᖅ ᐊᓯᔾᔨᕈᑎᓂᒃ ᐱᓯᒪᒡᕕᐅᒋᐊᓖᑦ ᐅᓪᓗᖏᓐᓄᑦ ᑲᒪᒋᔭᒥᒃ ᐱᒐᓱᐊᕐᓗᓂ 

ᑭᖑᓪᓕᕐᒥ ᑮᓇᐅᔭᖃᕐᓇᕐᒥ ᐊᒡᕌᒍᒥ. 

 
 
ᐅᑦᑑᐱᕆ 31 

ᐆᒪᔪᓕᕆᔨᕐᔪᐊᑦ ᑲᑎᒪᓗᑎᒃ ᐃᓱᒪᓕᐅᕐᓗᑎᒃ ᖃᓄᑎᒋ ᑮᓇᐅᔭᓂᒃ ᐱᑕᖃᕐᓂᐊᕐᒪᖔᑦ ᑭᖑᓪᓕᕐᒥ 
ᑮᓇᐅᔭᖃᕐᓇᕐᒥ ᐊᒡᕌᒍᒥ. ᑏᓯᒻᐱᕆ 

 
ᐱᒐᓱᐊᕈᑏᑦ ᑐᓂᔭᐅᒍᓐᓇᕐᑐᑦ ᖃᖓᑐᐃᓐᓇᒃᑯᑦ ᐊᒡᕌᒍᒥ; ᑭᓯᐊᓂ, ᑎᓴᒪᐃᕋᕐᑕᕐᑐᓂᒃ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᑲᑎᒪᖃᑦᑕᕐᓂᖏᓐᓂ ᐱᒐᓱᐊᕈᑏᑦ ᐊᖏᕐᑕᐅᕙᑦᑐᑦ ᐊᑐᕐᑕᐅᓂᐊᕐᑐᑦ ᖃᐅᔨᒐᓱᐊᕐᓗᓂ ᐅᑯᓂᖓ 
ᑐᓂᓯᓯᒪᒡᕕᐅᒋᐊᓕᓐᓂᒃ 

IQRF ᑮᓇᐅᔭᖃᒃᑲᐃᒍᑎᓂᒃ 
ᐱᒐᓱᐊᕈᑏᑦ ᑐᓂᔭᐅᒪᒋᐊᓖᑦ ᔮᓐᓄᐊᕆ 15 ᐄᑉᕆᓕ 15 ᔪᓚᐃ 15 ᐅᑦᑑᐱᕆ 15 

ᑎᓴᒪᐃᕋᕐᑕᕐᑐᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑕ ᑲᑎᒪᒡᕕᖏᑦ ᑕᒡᕙᓂ 
ᐱᒐᓱᐊᕈᑏᑦ ᐊᖏᕐᑕᐅᕙᑦᑐᑦ 

 
ᒫᑦᓯ 

 
ᔫᓂ 

 
ᓰᑎᒻᐱᕆ 

 
ᑏᓯᒻᐱᕆ 

ᐆᒪᔪᓕᕆᔨᕐᔪᐊᑦ ᑐᓂᓯᔪᑦ ᑎᑎᖅᑲᑎᒍᑦ 
ᑐᓴᕐᑎᑦᓯᒍᑎᓂᒃ ᑮᓇᐅᔭᖃᒃᑲᐃᓂᕐᒧᑦ 
ᐃᓱᒪᓕᐅᕈᑎᓂᒃ 

 
ᕿᑎᖓᓂᐄᑉᕆᓕ 

 
ᕿᑎᖓᓂ-ᔪᓚᐃ 

 
ᕿᑎᖓᓂᐅᑦᑑᐱᕆ ᕿᑎᖓᓂ- 

ᔮᓐᓄᐊᕆ 

ᐃᑲᔪᕐᓯᓂᕐᒧᑦ ᐊᖏᖃᑎᒌᒍᑏᑦ ᑐᓂᔭᑦ 
ᐊᒻᒪᓗ ᑮᓇᐅᔭᑦ ᑐᓂᔭᐅᓪᓗᑎᒃ ᐊᐅᒡᒍᔅᑎ 1 ᓅᕕᒻᐱᕆ 1 ᕖᕝᕗᐊᕆ 1 ᒪᐃ 1 

ᓯᕗᓪᓖᑦ ᑲᒪᒋᔭᒧᑦ ᐊᒻᒪᓗ ᑮᓇᐅᔭᓄᑦ 
ᐊᖑᒻᒪᑎᒍᑏᑦ ᔮᓐᓄᐊᕆ 15 ᐄᑉᕆᓕ 15 ᔪᓚᐃ 15 ᐅᑦᑑᐱᕆ 15 

ᑭᖑᓪᓕᕐᐹᑦ ᑲᒪᒋᔭᒧᑦ ᐊᒻᒪᓗ 
ᑮᓇᐅᔭᓄᑦ ᐅᓂᒃᑳᑦ ᔫᓂ 30 ᓰᑎᒻᐱᕆ 30 ᑏᓯᒻᐱᕆ 30 ᒫᑦᓯ 31 

 
 

 
ᑐᓴᕆᐊᕐᕕᒃᓴᐃᑦ ᑐᓴᒐᒃᓴᖏᑦ 

 
ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ ᐊᑐᐃᓐᓇᐅᕗᑦ ᖃᓄᑐᐃᓐᓇᖅ ᐅᖃᐅᔾᔨᒋᐊᕐᓂᕐᒥᒃ ᐊᒻᒪᓗ ᑐᑭᓯᓇᕐᑎᑦᓯᒋᐊᕐᓂᕐᒥᒃ 
ᑭᓯᐊᓂ ᐊᔪᕐᑐᑦ ᐅᖃᕐᕕᖃᕐᓂᕐᒥᒃ ᑎᑎᕋᕆᐊᖓᕐᑕᓂᒃ ᐱᒐᓱᐊᕈᑎᓂᒃ ᐅᕝᕙᓘᓐᓃᑦ ᑎᑎᕋᕐᕕᖃᕐᓂᕐᒥᒃ ᐱᓪᓗᒋᑦ 
ᓇᓗᓇᐃᔭᕐᓯᒪᒍᑎᖏᑦ ᐱᒐᓱᐊᕈᑏᑦ. ᓯᕗᕐᖓᒍᑦ ᑐᓴᕐᑎᑦᓯᓂᐅᑉ ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᓐᓂᒃ ᐅᑯᐊ 
ᑮᓇᐅᔭᖃᕐᑎᑕᐅᓂᕐᒧᑦ ᑐᑭᒧᐊᕈᑏᑦ ᕿᒥᒡᕈᔭᐅᑦᓯᐊᕆᐊᓖᑦ. 

 
ᐃᓘᓐᓇᑎᒃ IQRF ᑮᓇᐅᔭᖃᒃᑲᐃᒍᑎᓂᒃ ᖃᕋᓴᐅᔭᒃᑯᑦ ᐊᐱᖅᓱᕈᑏᑦ ᓇᑦᓯᐅᔾᔭᐅᒋᐊᓖᑦ ᐊᓪᓕᕐᓂ ᖃᕋᓴᐅᔭᒃᑯᑦ 
ᑐᕌᕈᒻᒧᑦ, ᑕᐃᑲᓂ ᓇᑦᓯᐅᔾᔭᐅᒐᔭᕐᐳᑎᑦ ᑲᒪᒋᐊᓕᒻᒥᒃ ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑎᐅᑉ ᐊᑎᖓᓂᒃ. 
ᐃᓘᓐᓇᑎᒃ ᖃᕋᓴᐅᔭᒃᑯᑦ ᐊᐱᖅᑯᑏᑦ ᐃᓚᖃᕆᐊᓖᑦ ᐆᒥᖓ “IQRF ᐊᐱᖅᑯᑏᑦ” ᑕᒡᕙᓂ ᑭᓲᓂᖓᓄᑦ 
ᑎᑎᕋᕐᕕᐅᒋᐊᓕᒻᒥ. 



ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑎᑎᖅᑲᕐᓂᐊᕐᕕᐊ 1379, ᐃᖃᓗᐃᑦ, ᓄᓇᕗᑦ, X0A 0H0 

ᐅᖄᓚᐅᑦ: (867) 975-7300 
ᓱᑲᑦᑐᒃᑯᑦ: (867) 975-7320 

ᖃᕆᑕᐅᔭᒃᑯᑦ ᑐᕌᕈᑖ: researchfunding@nwmb.com 
 
 

mailto:researchfunding@nwmb.com

	ᖃᐅᔨᒃᑲᐃᒍᑏᑦ
	ᐱᖃᑕᐅᒍᓐᓇᕐᓂᖅ ᑮᓇᐅᔭᖃᒃᑲᐃᒍᑎᓂᒃ
	ᐱᒐᓱᐊᕐᓗᓂ ᑲᒪᒍᓯᐅᔪᑦ / ᐋᕿᓱᕐᓯᒪᓂᖏᑦ
	ᑮᓇᐅᔭᖃᒃᑲᐃᒍᑏᑦ ᖃᓄᐃᓪᓗᐊᕐᓂᖏᑦ
	ᐊᕐᕌᒍᒧᑦ ᐊᑕᐅᓯᕐᒧᑦ ᑮᓇᐅᔭᖃᖅᑎᑦᑎᓂᖅ
	ᓯᕗᕐᖓᒍᑦ ᖃᐅᔨᓴᐃᓂᐅᑉ ᑮᓇᐅᔭᖃᖅᑎᑦᑎᓂᖅ
	ᐊᑐᖅᑕᐅᖏᓐᓂᑯᑦ ᑮᓇᐅᔭᑦ
	ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᑦ
	ᑎᓴᕐᕕᖃᕋᓱᐊᕐᓂᕐᒧᑦ ᐱᑕᖃᕆᐊᓖᑦ:
	ᐅᓂᒃᑳᓕᐅᕐᓂᕐᒧᑦ ᐱᑕᖃᕆᐊᓖᑦ:
	ᓯᕗᓪᓖᑦ ᑲᒪᒋᔭᐅᑉ ᖃᓄᐃᓕᕐᓂᖏᑦ
	ᑭᖑᓪᓕᖅᐹᒥ ᐱᓕᕆᐊᒧᑦ ᐅᓂᒃᑳᓕᐊᑦ
	ᓯᕗᓪᓖᑦ ᐊᒻᒪᓗ ᑭᖑᓪᓕᖅᐹᒥ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ
	ᑐᒃᓯᕋᐅᑎᐅᑉ ᕿᒥᕐᕈᓇᒃᑕᐅᓂᖓ
	ᓈᓴᐅᑎᓕᕐᓱᐃᓂᕐᒧᑦ ᒪᓕᒐᖏᑦ: ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ ᓯᕗᓪᓕᐅᑎᖁᔭᑦ
	ᓈᓴᐅᑎᑎᒍᑦ ᑎᑎᖅᓯᓂᕐᒧᑦ ᒪᓕᒐᖏᑦ: ᐱᐅᓂᖓ ᖃᐅᔨᓴᐃᓂᐅᑉ
	ᓈᓴᐅᑎᓕᕐᓱᐃᓂᕐᒧᑦ ᒪᓕᒐᑦ: ᐱᒐᓱᐊᕐᑑᑉ ᓯᕗᓪᓕᐅᑎᖁᔭᖓ
	ᓈᓴᐅᑎᓕᕐᓱᐃᓂᕐᒧᑦ ᒪᓕᒐᑦ: ᐱᓕᒻᒪᑦᓴᐃᓂᖅ ᐊᒻᒪᓗ ᐃᖅᑲᓇᐃᔭᕐᑎᑦᓯᓂᖅ
	ᓈᓴᐅᑎᑎᒍᑦ ᑎᑎᕈᑎᑦ ᒪᓕᒐᖏᑦ: ᑐᓴᕋᓱᐊᕐᓂᕐᒧᑦ ᐊᒻᒪ ᐅᓂᒃᑳᓕᐅᕆᐊᖃᕐᓂᕐᒧᑦ
	ᑐᓴᖅᑎᑦᑎᓂᖅ ᑮᓇᐅᔭᖃᖅᑎᑦᑎᓂᕐᒧᑦ ᐃᓱᒪᓕᐅᕈᑕᐅᔪᓂᒃ ᐊᒻᒪ ᑮᓇᐅᔭᖃᖅᑎᑦᑎᓂᕐᒧᑦ ᒪᓕᒐᖏᑦ
	ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑎᑦ:
	ᐊᕐᕌᒍᑕᒫᓐ ᐊᑐᖅᑕᐅᔪᒃᓴᑦ ᐋᖅᑭᒡᓱᖅᓯᒪᓂᖏᑦ IQRF ᑮᓇᐅᔭᖁᑎᖏᓐᓄᑦ ᐊᒻᒪᓗ ᐱᒻᒪᕆᐅᑎᐅᔪᑦ ᐅᓪᓗᐃᑦ

